Jueces
¢Pitaj rasun caj Dios? ¢Pitaj Israelpa raynin?
¢Imanirtaj Tayta Dios munashanno cawayga sasa
caycan?

¢Imataj caycan cay librucho? Cay libruchdga cay-
can Josué wafushanpitaraj pasashancunami. Chay
wichanga Israelcho manarami ray caranrachu. Is-
raelcunaga gongaycuranna Josué alli goyayman
churashanta.

Ichanga cay librucho cada ratu
musyaycichimanchi  Israelcuna quiquincuna
munashanno cawacushanta. Manami

jucnayllanachu mandajnin caran (17.6; 21.25).
Ichanga cada ratumi mandaj jueznincunata
Tayta Dios churaparan. Israelcunapa Tayta
Diosninta adurananpa ruquin runacunaga
juc dioscunatana aduraycaran. Moisés
isquirbichishan laytaga manami cdsurannachu.
Runacunaga tucuy mana allitanami ruraran.

Cay libro gallaycunancho musyachimanchi Is-
raelcuna yaparir-yaparir mana allita rurashan-
tami (2.11-23):

1) Mandaj jueznin cawashancamaga Israelcuna
cawaj Tayta Dios munashannOmi. Y jau-
callami goyaj.

2) Mandaj jueznin warfiuptenga Tayta Diosta
gongaycojna. Bisinun nasyun runacunapa
diosnincunatana aduraj.

3) Chaura Tayta Diosga Israelcunapaj raby-
acurcoj. Nircur contrancunapa maquinman
cachaycoj.



JUECES 1:1 ii JUECES 1:4

4) Chayno captinna Israelcunaga facaj. Chayraj
Tayta Diosta ruwacur mafiacoj.

5) Mafacuptinna Tayta Diosga Israelcunata cuya-
paj. Chaura yapay juc mandaj jueztana chu-
rapaj contrancunapita salbananpaj.

Mandajnincuna  wafuptinnaga  Israelcuna
chayno mana allillatami ruraran. Chaura
capitulo 3.7-16.31 willamanchi chunca ishcay
mandajcunapitami. Capitulo 17-21 caycan
Israelcuna pasaypa pirdicashanmi. Chayno
pirdicashanpitami ishcay willapacuna caycan.

Juda y Simeon tribu runacuna Adoni-bezecta
présu charishan

1Josué wafiushanpitaga Israelcuna TAYTA DIOSTA
tapucuran: «;Maygan caj tribu runacunataj Cana-
neo runacunata magaj priméru aywanga, Tayta?»
nir.

2 Chaura TAYTA D10S niran: «Priméru Juda tribu
pillyaj yaycuchun. Chay chacrataga paycunatami
goycushaj.»

3 Chaymi Judd tribu runacunaga Simeon tribu
runacunata niran: «Nogacunaga aypumashan
chacramanmi yaycushaj. Chaycho tiyaj
Cananeo runacunata magaj yaycOshimay
ari. Nircurnami nogacunapis gamcunata
tocashushayqui  chacraman  yaycoshishayqui.»

Chaura Simeon tribu runacunaga magashinanpaj
aywaran.

4 Bezecman vyaycur Cananeo Yy Ferez
runacunawan  pillyaptinmi  TAyra  Dios
yanaparan binsir wafiuchinanpaj. Chaymi chay
pillyacho chunca waranga (10,000) runacunata

wafiuchiran. > Cananeo y Ferez runacunapa
raynin caran Adoni-bezec. Payta y paywan
caycaj runacunatapis llapantami binsiran.
6 Waquinta wafiuycdchiptin  Adoni-bezecga
gueshpir aywacuran. Chaura paycuna gatir
aywashpan présu chariran. Nircur maquinpa
chaquinpa maman déduncunata cuchuran.

7 Chaura ray Adoni-bezec niran: «Cananga
Diosmi fiyu cashéman-tupu fiyupa facaycdchiman.
Nogapis  flaupata  ganchis chunca (70)
raycunapa chaquinpa maquinpa maman
déduncunatami cuchuchird. Chaura paycunaga
puchupacunallata micurmi cawaj.» Ray Adoni-
bezectaga aparan Jerusalenman. ChaychoOna
wanuran.

Juda tribu runacuna Hebronta y Jerusalenta
charishan

8 Judd runacunaga Jerusalenman pillyaj
yaycuran. Chaycho tiyajcunataga llapanta
sabliwan wafiuchiran. Siudétapis rupaycachiran.
9 Chaypitaga Néguev particho, jircacunacho,
16ma lomacunacho tiyarcaycaj Cananeo
runacunamanpis  wafiuchinanpaj  yaycuran.
10 Cananeo runacuna Hebron siudécho
tiyarcaycajmanpis  wafiuchinanpaj  yaycuran.
Chay siudépa riméroga jutin caran Quiriat-arba.
Chaycho wafiuchiran Sesai runacunata, Ahiman
runacunata, Talmai runacunata.

Debir siudidita Otoniel charishan
(Jos. 15.15-19)

11 Chaypitaga Debir runacunata magajna
yaycuran. Chay siuddpa unayga jutin caran

Quiriat-sefer. 12 Calebga niran: «Pipis cay
siuddman pillyaj yaycur binsej cajtami wamra
Acsawan majachashaj.» 13 Chay siudédman
yaycorga magar binsiran Calebpa shullcan
Cenazpa wamran Otonielmi. Chaura Calebga
wamran Acsata Otonielwan majacharan.

14 Chaypita Acsa runan Otonielwan aywacuy-
captin runanga shacydchiran papéninta: «Chacrata
gomay» ninanpaj. Chaura burrunpita Acsa yarpu-
ran. Chaymi papénin Calebga tapuran: «¢Imatataj
munaycanqui?» nir.

15 Chaura wamran Acsa niran: «Ruwacushayqui
ari papd. Neguevcho chacrata raquipdmasha
caycarga vyacu pashtajyoj chacracunatapis
raquipamay.» Niptin papénenga chacrata
goycuran puntacunacho yacu pashtajyojtawan
pampacho yacu pashtajyojta.

Juda y Benjamin tribu runacuna chacrata char-
ishan ] ] )
16 Queni runacunami caran Moisespa suyrun

Hobabpita miraj runacuna. Paycuna Juda tribu
runacunawan iwal Palméra siudipita® aywar
chunyajcho tiyacaycériran. Chay chunydga
caycaran Judd tribu runacunapa chacranchona.
Aradpitaga sur caj-lachomi caycaran. Paycuna
tiyarcaycaran jinancho tiyaj Juda runacunawan

iwal.
17 Chaura Jud4 runacunaga parlacushannolla

Simeo6n tribuwan iwal aywaran. Nircurmi
Cananeo runacuna Sefat siudacho tiyarcaycajta

1:16 Palméra siuddga Tamar siuddmi caran. Chayga Cachi
Lamar sur caj-lapami caran.

ushajpaj wafiuchiran. Chay siudétapis illgéchiran.
Chaypitami jutintapis churaparan «Horma» nir.T
18 Ichanga manami binsiranchu Gaza, Ascalon,
Ecron runacunata. Chay siudédcunapa laduncho
caycaj chacracunatapis manami guechuranchu.

19 TayTa Dios yanapaptinmi Juda tribu runa-
cunaga intéru jircapa caj chacracunata chari-
ran. Pampacho tiyaj runacunataga manami gar-
guyta puydiranchu. Chay runacunapaga pillya-
paj carrétancuna caran fyérrupitami. 20 Moisés
nishannoéllami Hebron chacrataga Calebta ricachi-
ran. Naupatanami Moisés niran paypaj cananpaj.
Calebmi chay chacrapita garguran Anac casta
runacunata.

21 Benjamin tribu runacunami ichanga Jerusa-
lencho tiyaycaj Jebus runacunata garguyta mana
puydiranchu. Chayndpami canancamapis Ben-
jamin tribu runacunawan Jebus runacunaga ji-
nalla Jerusalencho tiyarcaycan.

Manasés y Efrain tribu runacuna Bet-el siuddta
charishan
22Josépita miraj runacuna Bet-elman yaycunan-
paj parlacuran. Paycunataga TAYTA DIOSMI yana-
paycaran. 23 Bet-el siuddpami fiaupataga jutin caran
Luz. Chaymanmi runacunata cacharan ricapaca-
munanpaj. 24 Ricapacoj aywajcunaga tariran juc
runa siuddpita llojshiycajta. Chaura paycunaga
niran: «Imandpa siudaman yaycuna cashantapis
ricachimaptiquega manami wafiuchishayquichu.»

T 1:17 Horma ninanga ushacasha ninanmi.

25 Chaura mayninpa yaycunanpépis ricachiran.
Chaypitaga ricapacojcuna cutir Israel-
masincunata willaran mayninpa yaycunanpépis.
Chaymi Israel runacuna yaycuycur chaycho
tiyajcunata llapanta wafiuchiran. ~ Marcaman
imano yaycunanpdpis ricachej runatawan
famillyancunatami ichanga aunishannolla mana
wafiuchiranchu. 26 Chay runanami aywacuran
Het runacuna tiyashan partiman. Chaycho
tiyar siuddpa jutinta churaparan «Luz» nir
Canancamapis chayllami jutin.

Manaseswan Efrain tribu runacuna guechushan
chacrapa lindancuna

27 Manasés castacuna manami garguyta puydi-
ranchu Bet-sean, Taanac, Dor, Ibleam, Meguido
siudéacho tiyaj runacunata, chay siudépa laduncho
tiyajcunatapis. Jinallami chay Cananeo runacu-
naga tiyarcaycaran. 28 Chaypita Israelcuna aypal-
laman mirar munayniyoj cashpanramichay Cana-
neo runacunataga sinchi aruycunacho fiacachiran.
Garguytami ichanga mana puydirannachu.

29 Efrain tribu runacunapis manami garguyta
puydiranchu Gezercho tiyarcaycaj Cananeo runa-
cunata. Chaymichay Cananeo runacunaga jinalla
Efrain tribu runacunawan iwal tiyarcaycaran.

Waquin tribu Israelcuna binsir guechushan
30 Zabul6n tribu runacunapis manami
garguranchu Quitron, Naalal siudécunacho tiyaj
Cananeo runacunata. Cananeo runacunawanga
iwalmi tiyarcaycaran Zabulon tribu runacuna
fiyupa fiacay aruyman churasha captinpis.

31-32 Aser tribu runacunapis garguyta mana puy-
diranchu Aco, Sidén, Ahlab, Aczib, Helba, Afec, Re-
hob siudécunacho tiyaj Cananeo runacunata. Gar-
guyta mana puydir ldduncunallacho tiyacaycériran.

33 Neftali tribu runacunapis manami garguyta
puydiranchu Bet-semes, Bet-anat siudécho tiyaj
Cananeo runacunata. Ichanga paycuna fiyupa
Nacay aruycunaman churaran. Chayno rurar
fiyupa facachiptinpis Cananeo runacunaga jinal-
lanchomi tiyarcaycaran.

34 Dan tribu runacunatami ichanga Amorreo
runacuna mana yaycuchiranchu pampa chacra-
man. Chaymi tuna chacracunaman cutichiran
chaycho tiyacunanpaj. 35 Chayndpami jinalla ti-
yarcaycaran Amorreo runacunaga: Heres, Ajalon,
Saalbim siudadcunacho. Guepatarami José tribu
aypallaman mirar, munayniyoj car sinchi facay
aruycunaman churaran Amorreo runacunataga.
36 Amorreo runacunapa lindan aywaraycaran
Acrabimman aywar wichdnapita, Selapita mas
janacama.

2

Tayta Diospa anjilnin Boquim particho yuri-
pashan

1 Tavra DiospA anjilnenga  Gilgalpita
aywaran Boquimman. Chaycho Israelcunata
niran: «Nogami ~ gamcunata jorgamura
Egipto nasyunpita. Nircorga wunay caj
famillyayquicunata  «goycushayqui nisha
partiman pushamushcd.  Paycunatami nira:
«Contrdtuta rurar parlashanchitaga manami

gongashdpichu. 2 Ichanga gamcuna ama ni
imanillarpis  parlacunquichu  chayashayqui
pachacho tiyaj runacunawan. Parlacunayquipa
ruquenga altarninta ushajpaj juchorgérachinqui.»
Chayno nishépis gamcunaga manami
wiyacushcanquichu. jRicay cananga imatashi
rurashcanqui! 3 Chaypitami cananga laduyqui
marcacunacho tiyarcaycaj runacunata mana
gargushdnachu. Cananpitaga paycunami,
adurashan dioscunami gamcunapaj trampano
cangapaj.»

4 Chayno TAyrA DiospA anjilnin parlayta
usharcuptin Israelcunaga fiyupa wagaran.
5 Chaypitami chay pachapa jutinta churaparan

«Boquim»™ nir.  Nircur jinancho uywancunata
TAYTA D10SPAJ pishtarcur rupachiran.

Josué wartucushan

(Jos. 24.29-31)

6 Josué willapayta usharcur «aywacuyna» niptin
llapan Israelcuna aywacuran chacranman-cama.
7 Josué cawashancamaga llapan Israelcunami
TAyTA ~ DIOSTA  rispitar adurarcaycaran.
Josuépa wiflay-masincuna cawashanyajpis
adurarcaycaranmi. Paycunaga almiraypajcunata
TAyTA Dios rurashanta llapantami ricaran.
8 TAYTA DIosPA sirbejnin Josuéga wafiucuran
pachac chuncan (110) watayoj caycashanchomi.
9 Paytaga pampaycdriran quiquinpa chacran
Timnat-seraman. Chayga caycaran Efrain
tribupa altu caj chacrancuna caycashanchomi,
Gaas jircapa norte caj-lanincho. 10 Chaypitaga

2:5 Boquim ninanga wagaj ninanmi.



JUECES 2:11 ix JUECES 2:17

Josuépa wiflay-masincuna, Canadn partiman
chayajcuna llapanna wafiucuran. Guepa yurej
runacunaga mananami musyarannachu TAYTA

Dios nishancunata ni Israelcunata imano
yanapashantapis.

Israelcuna Tayta Diosta gongaycdrishan
11 Israelcunaga TAYTA DIOSPA contran
fiyupa juchatanami ruraran. Paycunaga
gallaycériran Baal dios-niraj idulucunata adurayta.
12 Gongaycadriranna Egiptupita jorgamushan unay
awiluncunapa TAYTA DIOSNINTA aduraytaga.
Naupancho tiyaj runacunapa diosnincunatana
aduraran. Chaymi TAYTA DIosGA fiyupa
rabyacurcuran. 13 TAYTA DIOSTA gongaycdrir
Baal dios-niraj iduluta, Astoret diosa-niraj
idulucunatana aduraran. 14 Chaypitami TAYTA
DiosGAa  Israelcunapaj  fiyupa  rabyaran.
Chaymi camacéachiran suwacuna yaycuycur

imancunatapis apacunanpaj. Laduncunacho
tiyaj, chiquej runacuna yaycuycur magaptinpis
paycunaga mananami ichiparannachu.

15 Piwanpis Israelcuna pillyananpaj aywaptin
TaytA Dios rabyashpan paycunapa contranna
ricacuran. Chaymi contrancunata mana
binsejchu. Unay willapashannémi paycunataga
TAyTA DIos manana yanaparanchu. Chaura
Israelcunaga fiyupana fiacaranpis.

16 Chaypis quiquin TAYTA DiosMI mandaj

juezcunata churaparan. Chay mandaj
juezcunanami suwapar Nacachejcunapita
chaparan. 17 TIsraelcunaga chay mandaj

jueznincunatapis manami  wiyacuranchu.

Chaypa ruquenga Tayta Diosta gongaycdrirmi
mana bélej dioscunata aduraran. Unay
awiluncunami ichanga TAYTA DIOSPA laynin
nishannolla llapantapis ruraran. Unay cajcuna
rurashanndga paycuna mana rurarannachu.
18 Chaypis TAYTA DI1osGA mandaj juezta
churaran yanapdénanpaj. Mandaj jueznin
cawashancamaga llapan chiquejcunapitami
washaran. TAYTA DIOSMI paycunata cuyaparan
fiyupa fiacar llaquicuptin. 19 Mandaj jueznin
wafhuptenga yapayna mana allicunata ruraran.
Taytancuna rurashanpitapis mas piyur mana
allitana ruraran. Mana bdlej dioscunata
adurarcaycaran. Manana cachaycariranchu mana

alli custumrincunata. Mana wanacurannachu.
20 Chaypitami TAYTA DiosGA Israelcunapaj

fiyupa rabyacurcur niran: «Cay runacunaga
mananami cumlinnachu unay awiluncunawan
contratu rurashéta. Imata nishécunatapis
manami wiyacamannachu. 21 ChaynoOpami
nogaga manana gargushénachu ladun
marcacunacho tiyarcaycaj runacunata Josué
mana gargushantaga.» 22 Chayno rurashpanmi
Tayta Diosga Israelcunata musyapayta munaran.
Unay caj awiluncunano TAyTA Dios nishanta
cumlishanta u  manana  cumlishantapis
musyapaytami munaran. 23 Chayndpami Josué
mana illgachishantaga juc-la nasyun runacunata
manana gargurannachu. Gargunanpa ruquenga
jinancho tiyacunanpéna cachaycuran.

3

Canaanpita mana gargushan runacuna



JUECES 3:1 Xi JUECES 3:9

1 TAYTA DIOSGA achca nasyun runacunata man-
ana gargurannachu, Israel runacuna Canaanman
pillyaj yaycuptin manaraj yurej runacunata
musyapénanpaj. 2 Imaypis mana pillyacho caj
Israelcuna pillyayta yachacunanpami Tayta
Diosga cachaycuran. 3 Quédaran Filistea nasyunpa
pichga mandajnincuna, llapan Cananeo
runacunapis, Sidoncuna, Hev runacunapis Libano
jircacho tiyajcuna. Chay runacunaga tiyaran
Baal-hermon jircapita-pacha Hamatcho gasha
caycajcama.” 4 Chay runacunawanmi TAYTA
D10sSGA musyapayta munaran Israelcunata unay
caj famillyancunata Moisés yachachishancunata
cumlishanta mana cumlishantapis ricananpaj.
5 Chaynopami Israelcunaga tiyaran Het, Amorreo,
Ferez, Hev, Jebus nasyun runacunawan
iwal. 6 Chaura Israelcunapa wamrancunaga
ollgupis warmipis majachacaran japa
runacunapa wamrancunawanna. Paycunapa
diosnincunatana aduraran.

Otoniel salbashan

7 Israelcunaga fiyupa mana allita ruraran.
TAYTA DI1OSTA gongaycdrir aduraran Baal dios-
niraj idulucunata Asera diosa-niraj idulucunata.
8 Chayno ruraptinmi TAyrA DiosGa fiyupa
rabyashpan Mesopotamia nasyunpa raynin
Cusan-risataimpa munayninman cachaycuran.
Chaura Israelcunaga pusaj wata sirbiran ray
Cusan-risataimta. 9 Nacar sirbir-rami TAYTA DIOSTA
yarpdrir mafiacuran. Chaura TAYTA DIOSNAMI
camacdchiran juc runa mandaj ricacur fiacaycho

* 3:3 Jos. 13.2-6

carcaycajta salbananpaj. Chay salbdga caran
Calebpa subrinun Otonielmi. Otonielpa papénin

Cenazga caran Calebpa shullcanmi.® 10 TayTta
DiospA Espiritunmi Otonieltaga yanaparan.
Chaymi Israelcunapa mandaj jueznin pay caran.
Mandaj jueznin car runacunata pushacurcur
Otonielga pillyananpaj aywaran. TAYTA DIOS
yanapaptinmi paycunaga binsiran ray Cusan-
risataimta. 11 Chaypitaga chuscu chunca (40)
watacama Israelcuna jauca goyacuran.

Aod salbashan
Otoniel wafiushanpitana 12 Israelcunaga yapay

fiyupa mana allitana ruraran. Chaymi TAYTA
D1os yanaparan Moab nasyunpa raynin Eglon-
tana Israelcunapita mas munayniyoj cananpaj.
13 Chaura ray Eglonga parlacuran Amo6n runa-
cunawan, Amalec runacunawanpis. Israelcu-
nata binsiycur yaycacaycdariran Jericé siuddcho
tiyananpaj. 14 Chaura Israelcunaga chunca pusaj
(18) watami ray Eglonta sirbiran. 15 Nacar sir-
bishpanrdmi paycunaga TAYTA DIOSTA yarpadrir
mafiacuran. TAYTA DIOSNAMI camacdchiran juc
runa salbananpaj. Chay runaga caran Benjamin
famillya, Gera jutiyoj runapa wamran. Jutin
caran Aod. Payga ichoj caj maquillanwanmi imat-
apis ruraj.

Juc cuti Israelcunaga impuesto pégashanta
Aodwan apachiran ray Eglonman. 16 Manaraj
apar Aodga sablita ruracuran ishcan-lapa
finuyojta. Sablipa tamé&fiun caran pullan metruno.
Sablitaga  deréchu caj-lddun  chegllanman

* 3:9 Jue. 1.12-13

jaticurcuran répan rurinpa. 17 Nircur impuestuta
apacurcur aywaran. Ray Eglonnami caran fiyupa
wera runa. 18 Impuesto apashanta ray Eglonta
goycushpan Aodga cuticuran aywadshejcunawan
iwal. 19 Gilgalman chayaycashanchona chayaran
achca idulucuna caycashanman. Chaypita Aodga
cutiran ray Eglonman. Chayaycur niran: «Tayta
mandaj pacayllapa willashayqui.»

Chaura rayga sirbejnincunata niran fiaupanpita
updlla jawaman llojshicunanpaj. 20 Chaura
wayrapdnan cuartunchogaray Eglonjamarashpan
Aodwan ishcallanna caycaran. Ray Eglonpa
Naupanman witiycur Aodga niran: «Tayta mandaj
gamtaga willashayqui Dios nishantami.»

Niptin ray Eglonga sillunninpita jataricurcu-
ran. 21 Chaura Aodga juclla ichoj caj maquinwan
deréchu caj-ladunpita sablinta jorguriycur jinan
ora Eglonta pachapa tucsipaycuran. 22 Llapan
callpanwan tucsipaycuptin sabliga ushajpaj yay-
cucuycuran maquin charicunantinraj. Ray Eglon
wera captin sabliga mana ricacaranchu. Aodga
mananami chutarannapischu. 23 Nircur Aodga
puncucunatapis sumajmi wichgarcuran. Rancar-
curan. Quiquenga benténapana llojshicuriran.

24 Aod aywacushanpitaraj aywaran raypa
sirbejnincunaga. Puncucuna wichgaraycajta
ricar paycunaga yarparan «wayrapdnan cuartucho
rayga ishpacuycan-imanchari» nir. 25 May Ora
shuyarpaycashancho ray mana llojshimuptinna
paycunaga yarpachacuran. Chaymi puncucunata
llabiwanna quichariycériran. Raynintaga tariran
pampacho wafiusha jitaraycajtana.

26 Raypa sirbejnincuna ima ruraytapis mana
camdpacushancama Aodga carutana gueshpir

aywacuran. Gilgalcho 1idulucuna caycajta
pdsarerga Seirat-ldpana pacacuran. 27 Chaypa
aywacushpannami chayaran Israelcuna

tiyananman. Efrain casta tiyaycashan jircaman
chayaycur tucaran trompétanta llapan Israelcuna
chayman shuntacénanpaj. Shuntacarcuptin
llapanna jircapita uraran. Aodnami fiaupa-puntata
aywashpan 28 niran: «Gamcunawanga iwalmi
aywashun.  Cananmi chiquimajninchi Moab
runacunata binsinanchipaj TAYTA DIOSNINCHI
yanapaméshun.»

Chaymi paycuna aywaran Aodwan
iwal, Moabman chimpana Jorddn mayu
baduman. Chaycho shuyacaycérir manana
pitapis pésachirannachu. 29 Chay oOra Moab
runacunataga wafuycdrachiran chunca
warangata (10,000). Waiiojcunaga caran callpayoj
jinyu suldérucunallami. Chaypitaga manami
jucnayllapis gueshpiranchu. 30 Chaynomi
Israelcunaga binsiran Moab runacunata. Chay
junajpita-pacha pusaj chunca (80) watacama
Israelcunapaj jauca goyayllana caran.

Israelcunata Samgar salbashan

31 Aodpa guepantardmi caran juc mandaj juez
Anatpa wamran Samgar. Paymi sojta pachac
(600) Filistea runacunata wafiuycachiran yuntata
aruchicuna picallanwan. Samgarpis Israelcu-
nataga jucpa munaynincho caycajtami salbaran.

4

Sisarata Deborawan Barac binsishan
1 Aod wafiushanpitanaga Israelcuna yapayna

TAYTA DIOSTA mana cdsurannachu. 2 Chaymi
TayTA Diosca Canadan nasyunpa raynin
Jabinpa munayninman cachaycuran. Chaura
Hazor siuddpitanami llapan Israelcunataga
mandaran. Jabinpa mandaj sulddrunnami
caran Sisara.  Sisaraga tiyaran Haroset-goim
siuddcho. 3 Jabinpaga caran isgun pachacmi
(900) pillyananpaj fyérru carrétancunapis.
Israelcunataga ishcay chunca (20) watanami
fiyupa fiacachiran. Chayrdmi paycunaga fiyupa
llaquicur TAYTA DIOSTA mafiacuran.

4 Chay wichan Israelcunapa mandaj jueznenga
caycaran profetisa Débora. Payga caran Lapidotpa
warminmi. > Deboraga imaypis jamaraj palma
yOrapa chaquincho. (Chaymi llapan rejsiran «Deb-
orapa palma yoOran» nir.) Chay y0raga caran Efrain
tribupa chacrancuna caj jircacho, Raméawan Bet-el
tincojcho. Chaura Israelcunaga paymanmi aywaj
imapitapis arreglananpaj.

6 Chaypita juc junajcho Débora gayachiran
Baracta.” Payga caran Neftali tribu Abinoampa
wamran. Tiyaran Cedescho. Chayaptin
Baracta niran: «Israelcuna rispitashan TAYTA
DiosMmI nin Tabor jircaman aywaycur chunca
waranga (10,000) runacunata Neftali tributawan
Zabul6én tributa shuntanayquipaj. 7 Jabinpa
mandaj sulddrun Sisarata Tayta Diosshi
pushamonga Cisoncho caycaj jatun pampaman.

* 4:6 Heb. 11.32

Payga gamcunawan pillyaj shamonga llapan
sulddruncunawan, carrétancunawanpis. Tayta
Diosga binsinayquipémi camacdachenga.»

8 Chaura Barac niran: «Gam aywashimaptiquega
aywashdmi. Mana aywdshimaptiquega manami ay-
washdachu.»

9 Chaura Deborapis niran: «Au, ishcanchimi ay-
washun. Ichanga manami gamchu allich6ga llo-
jshinquipaj. Juc warmitami TAYTA D10s churanga
Sisarata wafiuchinanpaj.»

Chaypita Deboraga Baracwan aywaran Cedes
marcaman. 10 Baracga shuntaran Zabulontawan
Neftali tributa. Nircur acraran paypa munaynin-
cho cananpaj chunca waranga (10,000) runacu-
nata. Chay runacunawan aywaran. Deborapis
iwal aywaran.

11 Moisespa suyrun Hobab castapa wamran
Heber Queni runaga castancunapita shuynimi
tiyaycaran Zaanaimcho caycaj «encina» YyoOra
Haupancho.

12 Tabor jircaman aypalla runacunawan

Barac wichashanta  willaran Sisarata.
13 Chaura Sisaraga fyérrupita isgun pachac

(900) carrétancunata, llapan sulddruncunata
shuntacurcur aywaran Haroset-goimpita Cison
ragraman. 14 Chaura Baracta Débora niran:
«Juclla ayway. Canan junajmi TAYTA DIos
gampa munayniquiman Sisarataga cachayconga.
Quiquin TAYTA D1osMI aywanga sulddruyquicunapa
Naupantapis.»

Baracga Tabor jircapita urdmuran chunca
waranga (10,000) sulddruncunawan. 15 Barac
pillyayta gallaycuptin TAYTA Dios pirdichiran

Sisarapa carrétancunata. Suld&runcunatapis
mancharachiran. Quiquin Sisarapis carrétanpita
urarcur gueshpir aywacuran. 16 Baracga
gaticacharan carrétanwan gueshpejcunata, llapan
sulddrucunata Haroset-goimcama. Chay jundga
Sisarapa sulddruncuna manami jucnayllapis
cawaycdaga quédaranchu.

17 Chay wichan Hazorpa raynin Jabin
alli carcaycaran Queni runa Heberpa
famillyanwanga. Chaynopami  Sisaraga
chaquillapa gueshpir aywacur chayaran Jaelpa
witichinalla wasinman. Payga caran Heberpa
warmin. 18 Sisara chayaptin jamachiran
«Shacamuy tayta, ruriman yaycacamuy. Ama
manchacuychu» nir.

Chaura Sisara yaycuran ruriman. Jaelnami
jacuwan chaparcuran. 19 Sisaraga yacunarmi ya-
cuta mafiacuran. Jaelnami léchita jorgurcur goran.
Nircur yapay chaparcuran Sisarataga. 20 Jaelta
Sisara niran: «Gamga wasiqui puncullancho cacuy-
cay. Pipis shamur «pillataj wasiquichoga caycan?
nir tapushuptiquega <Manami pipis canchw nin-
qui.»

21 Sisaraga fiyupa uticasha carmi wafiuypa
pufiucdcuran. Chaycama Jaelga masuta aptacurcur
upaéllalla yaycurcur Sisarataga sentidunpa labitya-
paycuran istdgawan pampaman pdsanancama.
Istdgan caran toldunta ichichinanpaj. Sisarataga
chaynopami wafiuycachiran.

22 Sisarata ashir Baracga chayaran Jaelpa was-
inman. Jaelga niran: «Shamuy. Ricachishayqui

ashiycashayquita.» Chaura Barac yaycurir Sis-
arata tariran wafiusha pampacho chutaraycajta.
Umanpa istdgaga labityaraycaran.

23 Chayntémi Tayta Diosga Israelcunapa
Haupancho ﬁyupa pengayman churaran Canaan
nasyunpa raynin Jabinta. 24 Israelcunaga chay
junajpita-pacha fiyupa chiquicarcériran ray
Jabinta. Chiquiycallarnami illgachiran.

S

Deborawan Barac cantashan
1 Chay junajmi Deborawan Abinoampa

Wamran Baracga Tayta Diosta alabar cantaran:
2 «TAYTA D10STA llapayqui alabay

mandajcuna pillyaman runacunata pushashan-
pita;

marca runacunapis shongun shacyaptin pillya-
man aywashanpita.

3Raycunapis, llapayqui wiyamay.

Mandajcunapis, wiyayciramay.

Israelcuna rispitar adurashan TAYTA D10STAMI al-
aba.

4 «TAYTA D10s, Seirpita llojshimuptiqui,
Edom nasyunpita aywacuptiqui,
intéru allpami chucchuran.
Syélupis cuyuriranmi.
Pucutaypis tamyamuranmi.
5Israelcuna rispitashan TAYTA DIOSPA fiaupanchdga
llapan jircacunapis chucchuranmi.

Sinai puntapis chucchuranmi.”

* 5:5 Exo. 19.18; Sal. 68.7-8



JUECES 5:6 Xix JUECES 5:12

6 «Anatpa wamran Samgar™ cashan wichanpis,

Jael cashan wichanpis carupa puriyta manchaco-
jmi.

Caminanticunapis mananami ndninpaga puriran-

_nachu.
Juc-lapanami puriran.

7Israel castapa chacranpitaga

llapanmi aywacuran.

Chayno caycajta ricarmi noga Deboraga

Israelcunapa mamannopis jatarishca.

8Israelcuna juc dioscunatana aduraptenga

guérra jananchona ricacoj.

Ichanga Israelcuna chuscu chunca waranga
(40,000) captinpis

chapacuna esciidun ni lansanpis ni jucnayllapis
manami caranchu.

9 «Nogaga llapan shongdpami cushico
Israelcunapa mandajnincunapaj,
pillyaj aywaj marca-masécunapaj.
TayTA D10STA llapayqui alabay.

10 «Ricucunapis pobricunapis cantay.

Caminanticunapis cantay.

11 Uywata michicur goturpashpayquipis willacuy
TAyTA D10Ss binsishantaga.

Israelcuna binsishanta cushicur willacuy.

12 «Ricchay, jatariy Débora.
Juc birsuta cantay.
Abinoampa wamran Barac
présuyquicunata apacuy.

* 5:6 Jue. 3.31

13 «Chaymi mandajnincunaga Israelcunawan
pillyaman aywaran.

Aywaran fiyupa munayniyoj chiquejcunawan
pillyananpémi.

14 Efrain tribu waquenga aywaran pampaman.

Paycunapa guepantami aywaran Benjamin tribu
sulddrucunapis.

Maquir castapa mandajnincunapis,

Zabulon tribu autoriddcunapis aywaran.

15 Isacar tribu mandajcunapis Deborawan ay-
waran. )
Baractaga yanaparan Isacar tribumi.

Paycunami guepanta pampaman aywaran.

«Rubén tribucunachdmi ichanga

jucta-jucta yarpar apanacuran.

16 Pillyaman aywananpa ruquin

uyshancunata ricar goyacuran.

Rubén  tribucunachdga jucta-jucta  yarpar
dpanacuran.

17 «Galaad castacunaga Jorddn mayupa
chimpanchomi

pachacaraycar quédasha.

Dan tribuga quédasha biiquicuna ichirdnanchOmi.

Aser tribuga quédasha lamar cantuncho
bliquincunata cuydar.

18 Altu jircacunachopis, pampacunachopis

Zabulonwan Neftalillami wafiuyta cawaytapis
mana manchaypa pillyasha.

19 «Canadn partipitami achcaj raycuna shamuran
Israelcunata magaj.

Taanaccho Meguiducho caycaj ragra ldduncho pill-
yaran.

Ichanga manami apashachu guellayta ni imat-
apis.

20 Goyllarcunapis Sisarapa contranmi pillyasha.

Janaj pachapitami pillyamusha.

21 Cisén ragrapa lloglla aywajmi

chiquimajninchicunataga apacusha.

iSumaj balurchay! jMana guellanaypa aywashun!

22 «Sisarapa cawalluncunaga madquitapis chojpar-
cur chojparcurmi gueshpir aywacusha.
Shilluncunapis pututuyllami wiyacasha.

23 TAYTA D10SPA anjilninnami willacun:
«Merozcho tiyajcunaga manami aywashachu
TAYTA D10SPA sulddruncunata yanapaj.

Chaypita castigu chayachun> nir.

24 «Queni runa Heberpa warmin Jaelga

llapan warmicunapita mas rispitasha cachun.

25 Sisara yacuta mafiacuptin Jaelga léchita goycuran.

Cuyayllapaj tasunwan mas alli caj 1échitami goycu-
ran.

26 Nircorga jucaj maquinwan istagata aptarcur

jucaj maquinwan masuta aptarcur

Sisarata umapa labityapaycuran.

Chauraga uma tullunta paquirir togshunpa
Ppasariran.

27 Sisaraga gochpar atipacuycaran Jaelpa
Naupancho.

Atipacuycallarmi pampaman yagaran.

Yagashallanchodna wafiucécuran.

28 «Sisarapa mamannami llaquicushpan benténapa
ricchacushpan nin:

«¢Imanirtaj mana chayamunchu carrétan?

¢Imanirtaj guepacidmun pillyapaj carrétan?>

29 Niptin waquin musyaj yachaj warmicunapis,

quiquinpis nin:

30 (Pillyar binsishpan imatapis guechushancu-
natami raquipanacuycanga.

Sulddrucunaga jucta-camachari ishcayta-
camachari uywayninpaj warmita
raquipanacuycan.

Sisarapéga canga achca culur télacuna.
Burdasha juc ishcay cuyayllapaj pafiuylucunami
binsej wallgacunanpaj canga.»

31 «TAYTA Di10s, chiquishoj ciga

llapanpis chaynolla ushacéchun.

Gamta cuyashoj cajcuna ichanga

inti cuyayllapaj achicyashanno cachun.»

Chaypitaga chuscu chunca (40) watayaj chay
Israel nasyuncho jauca goyaylla caran.

6

Gedeonta Tayta Dios gayashan

1 Israelcunaga yapaypis TAYTA DIOSTA mana
wiyacuranchu. Chaymi TAYTA DiosGcAa Madidn
runacunapa munayninman ganchis wata
cachaycuran. 2 Madidn runacuna fiyupa
Nacachiptin Israelcunaga manchacushpan
pacacunancunata ruraran jirca gaga
chaupincunacho, machaycunacho pipis
mana yaycunancunacho. 3 Israelcunapa

murupacuynin poguptin inti yagamunan caj-
lapita magaj yaycoj Madidn runacuna, Amalec
runacuna. 4 Israelcunapa chacrancunacho
tiyacaycare;. Micuynincunatapis ushaj.
Chayno ruraj Gazacama. Chaura Israelcunaga
muchupacajna. Uyshantapis, wadcantapis,
biirruncunatapis  apacoj. 5 Tolduncunata
aparcamur uywancunawan tiyacaycdre;.
Llapanta ushaj. Aypalla camélluncunawan shamoj.
Chiipacano ima-aycatapis ushacurcoj. ¢ Madian
runacuna chayno ruraptinmi Israelcunaga wata-
wata muchuran. Chayrami TAYTA DIOSTA yarpérir
mafiacuran.

7 «Madidn runacunapita salbamay» nir
Israelcuna  maflacuptin = 8 TAYTA  DIOSGA
cachamuran juc profétata. Profétanami
niran: «TAYTA DIOSNIQUEGA Egiptucunapa
uywaynin caycajtami jorgamushurayqui.
9 Manami Egiptullapitachu jorgamushurayqui.
Jorgamushurayqui llapan  facachishojcunapa
munayninpitami. Paycunatanami faupayquipita
gargusha. Chacrantanami  gamcunata
goycushurayqui. 10 Tayta Diosga <TAYTA
D10SNIQUIMI c&> nishurayqui. Amorreo runacuna
«diosné> nishantapis mana manchacunayquipami
nishurayqui. Cananga paycunapa chacranchomi
tiyarcaycanqui. Gamcunami ichanga
willapdshushayquita mana wiyacushcanquichu.»

11 TayTAa DiosPA anjilnenga Ofracho «encina»
yOra chaquincho jamacuycuran. Chay chacraga
caran Abiezer famillyapita miraj Joaspa
chacranmi. Chaychomi Madidn runacuna

mana ricananpaj Joaspa wamran Gededn™
riguta wayraycaran pacayllapa, binupaj Ubasta
lluchcanancho.

12 TAYTA DIOSPA anjilninna yuriparcur niran:
«GedeOn, TAYTA D1osMI yanapaycashunqui. Gamga
callpayojmi jinyumi canqui» nir.

13 Chaura Gedeonga niran: «Ama rabyacun-
quichu Tayta. TAYTA Di1os yanapaycdmaptenga
¢imanirtaj llapan disigrasya chayaycaman? Unay
caj awildcunaga <Tayta Dios Egiptupita jorgamar
tucuy milagrucunatami ruraran> nimarancha;j.
Cananga ¢imanirtaj milagrucunata mana
ruranchu? TAYTA DIOSGA gongaycaramashami.
Cachaycamasha Madian runacunapa
munayninmanmi.»

14 Chaura TAYTA DIOSGA sumaj ricapdrir
niran: «Gammi Israelcunataga salbanqui.
Chaypami callpayoj canqui. Jananmanpis Nogami
yanapdashayqui.»

15 Chaypis Gedeonga niran: «Tayta, nogaga
¢imanOpataj salbashaj Israel-masécunata? Manasés
castachdga nogapa famillya llapanpitapis mas
wallcami. Nogapis manacajllami ca.»

16 Chaura TAYTA D10S niran: «Gammi salbanqui.
Nogaga yanapdshayquimi. Madidn runacunataga
llapantapis juc runatanollami binsirinquipaj.»

17 Gedeonna niran: «Rasunpa yanapamashayquita
musyanépaj ma juc milagruta ruray. '8 Micuyta
aparaycamushaj micucurcunayquipaj. Tayta cu-
timundcama amaraj aywacuyrachu ari.»

Chaura Tayta Dios niran «Cutimunayquicama cayl-
lachomi shuyaraycdashayqui.»

* 6:11 Heb. 11.32

19 Gedeonga aywariycur cabra-mallwata
pishtar yanuriran. Ishcay chunca (20) quilu
jarinapita lebadiiraynaj tantatapis ruraran. Aycha
calduta mancawan, aychantana canastawan
aparan «encina» yora cajman. 20 Chayachiptinmi
Tayta Diospa anjilnenga niran rumi jananman
aychata lebadiiraynaj tantata churananpaj.
Calduntapis jananman wifiachiran. = Nishanno
llapanta Gededn rurarcuptin 21 anjilga
aychatawan tantata bastunninwan tOparcuran.
Chaura ninaga rumipita ratarimur rupar
ushacurcuran. TAvyTA DIosPA anjilninpis
illgacécuran. 22 Chayraj Gedeonga musyaran
TAYTA DIOSPA anjilnin cashanta. Chaymi niran:
«Taytallau tayta, anjilniquiwanmi ricanacushcéa.»

23 Niptin TAYTA DIOSGA niran: «Ama
llaquicuychu. Manami wafiunquipdchu. Jauca
goyanayquipdmi yanapashayqui.»

24 Chaura Gedeonga TAYTA DiosprAJ juc altarta
ruraran. Nircur jutinta churaparan: «TAYTA
DiosmI jauca cawachicoj» nir. Chay altarga
Abiezer casta tiyarcaycashan Ofrachomi caycan.

25 Chay chacaylla Gedeonta TAYTA DIOS niran:
«Papdniquipa Wécanpita allinnin caj toru ganchis
watayoj cajta apanqui. Nircur Baalpaj papéniqui
rurashan altarnintapis sajtarinqui. Naupancho
Asera nishan diosata adurananpaj jawishan racu
guerucunatapis sajtarinqui. 26 Nircur chay puy-
tush lomacho ruranqui TAYTA Diospaj altarta.
Toru apashayquita altar rurashayquiman apay-
cur Asera idulu gueruwan rupachinqui rupachina
sacrifisyupaj.»

27 Chaura Gedeonga chunca uywaynincunata
pushacurcur aywar llapanta ruraran TAYTA DIosS
nishanno, ichanga chacaypa. Chacaypaga ru-
raran papéaninpa famillyancunata siudécho tiya-
jcunata manchacushpanmi. 28 Warannin tuta
siuddcho tiyaj runacunaga ricaran Baalpa al-
tarnin juchushata. Altarpa fiaupancho Asera diosa-
niraj idulupis mana carannachu. Mushoj altar-
cho toruta rupachishantana tariran. 29 Chaura
runacunaga jucnin-jucnin tapunacuran: «;Piraj
caytaga ruraycusha?» nir.

Pi rurashantapis tapucacharcaycashanchoraj
musyaran Joaspa wamran GedeoOn rurashanta.
Chaymi aywaycérir Joasta niran: 30 «Wamrayqui
Gedeonta jorgamuy wafiuchindpaj. iPaymi
juchuchisha taytanchi Baalpa altarninta.
Muturisha altarpa faupancho caycaj mamanchi
Aseratapis!»

31 Chayno niptinmi Joasga juntaparaycaj runa-
cunata niran: «;Gamcunaga Baalpa faburninchi
jatariycanqui? jPipis Baalpa faburnin cdga man-
ardpis pacha waraptinmi wafiuchicanga! Baalpa
altarnintami Gedeodn juchuchisha. Baal dios cash-
panga quiquin pitapis castigachun.» 32 Chaura
chay junajpita-pachami Gedeontagajutichaparan
«Jerobaal» nir. Nircur niran «Gedeonmi altarninta
juchuchisha. Quiquin Baal castigachun.»

33 Chay wichanmi Madidn runacuna, Amalec
runacuna, inti yagamunan caj-la runacunapis
shuntacarcur Jorddn mayuta chimparan.
Nircur  Jezreel = pampacho pachacuran.
34 Chay oOrami TAYrA DiospA Espiritunpa
munaynincho Gedeonga ricacuran. Chaymi

payga uyshapa wagranta tucaran Abiezer
famillya shuntacénanpaj. 35 Cachacunata
cacharan Manasés tribupis shuntacdmunanpaj.
Willachiran Aser tribuman, Zabuldn tribuman,
Neftali tribuman. Chaura paycunapis Gedeon
cajman shuntacdmuran.

36 Gedeonga Tayta Diosta mafiacur niran:
«Gam nimashayquino rasunpa Israelcunata
salband cashanta musyandépaj 37 millwa garachata
churashaj éraman. Wara tutapaj millwa garachalla
ushmasha wardmuptin, pampaga chaquilla captin
rasunpami musyashaj nishayquino Israelcunata
salbanépaj cashanta.»

38 Chaura pay mafiacushanno caran. Waran-
nin tuta jatarcur Gedeonga millwa garachapita
shullya yacuta gapchiran juc pusillu juntata.
39 Chaypis yapaymi Gedeonga Tayta Diosta ni-
ran: «Tayta, yapay nipté ama rabyacunquichu
ari. Juc cutillana musyachimay. Cananga millwa
chaquilla wardmuchun, pampana ushmasha.»

40 Chay chacaypis Tayta Diosga ruraran Gedeon
nishanno. Warannin tutapaj millwa garachaga
chaquilla wardmuran y pampana ushmasha.

7

Madian runacunata Gedeon binsishan

1 «Jerobaal» nir jutinta churapashan Gedeonga
iwal carcaycashan runacunawan tutalla
aywaran. Chayno aywar Harod yacu pashtajpa
Raupanman pachacuran. Chaura Madian
runacuna pachacushanga caycaran norte caj-
lapana, More puntapa chaquin pampacho.

2 Gedeonta TAYTA DIOS niran: «;Imapdtaj aypalla
runata pushaycanqui? Madidn runacunata
chayno aypalla Israelcunawan binsichiptéga
yarpangapaj quiquincunalla salbacushantami.
Manami yarpangachu salbashitaga. 3 Chaymi
manchacoj cidga wasinman-cama cuticunanpaj

willay.»™
Chaymi ishcay chunca ishcay waranga (22,000)
runacuna cuticuran. Chunca warangallana

(10,000) quédaran. 4 Chaypis TAYTA DiosGa
niran: «Cananpis aypallardmi. Pushay yacu upoj.
Chaychorami noga musyachishayqui mayganwan
aywanayquipaj cashanta, maygan quédananpaj
cashantapis.»

> Chaura Gedeonga runacunata pusharan ya-
cuta upunanpaj. Chaychona TAYTA D10s niran:
«Gongurpaycur yacuta upojcunata juc-laman acray.
Allguno lapyaypa upojcunatapis shuym raquiy.»

6 Maquillanpita lapyaypa upojcunaga caran
quimsa pachaclla (300). Waquin cdga gongurpay-
cur upuran. 7 Chaura Gedeonta TAYTA D10S niran:
«Chay quimsa pachac (300) runacunallawanmi
salbashayqui. Llapan Madidn runacunata mu-
nayniquiman churamushaj. Waquenga cutic-

uchun.» _ . _ .
8 Chaura waquin cajtaga cuticunanpaj

GedeOn niran. Manaraj cuticuptin shuntaran
puyhiuncunatawan uyshapa wagrancunata.
Acrashan quimsa pachac (300) runacu-
nallawanna quédacuran. Madidn runacuna
pampacho caycashan jan'ganman pachacuran.

* 7:3 Deut. 20.8

9 Chay chacay Gedeonta TAYTA Dios niran:
«Canan Ora ayway Madidn runacunaman.
Munayniquimanmi paycunata cachaycushaj.
10 Pillyaj yaycuyta manchacorga priméru
ayway uywayniqui Fura ishcallayqui
chiquinacushayqui pachacaraycashanman.
11 Imata parlaycashantapis wiyanqui. Chayrami
mana manchacuypa yaycunquipaj.»

Niptin Gedeonga aywaran uywaynin Fura
ishcallan chiquinacushan pachacaraycashanta
tdpaycaj sulddrucunapa faupancama. 12 Madianpita,
Amalecpita, inti ~ yagamunan  caj-lapita
shamojcunaga chiipacantraj intéru pampacho
aypacasha caycaran. Cameélluncunapis yupaytapis
mana atipaypaj caycaran. 13 Chiquinacushan
runacuna pachacaraycashanman chayaycur
wiyaparaycashancho Gededn wiyaran tédpaj
sulddrucuna suyhushanta willapénacojta.
Suyfiushanta willapar niran: «Suyfiuynécho
ricashcd sebdda tanta janapita cuchpamur
toldunchicunaman chayar tunirachejta.»

14 Chaura jucnenga niran: «Chayga canga Israel
runa Joaspa wamran Gedeonpa sablinmi. Tayta
Diosmi llapan Madian runacunata Gedeonpa mu-
nayninman cachayconga.»

15 Suyfiuynincho imano ricashantapis
willapdnacushanta wiyaycur Gedeonga TAYTA

DiostA alabaran. Nircur cutiran Israelcuna
pachacaraycashanman. Chayaycur niran: «Tayta

Diosmi munayninchiman cachayconga Madian
runacunataga. ]uclla yaycapaycarishun.»

16Jinan ora quimsa pachac (300) sulddruncunata
raquiran quimsa rdpaman.  Nircur aypuran

uyshapa wagrancunata, wifiayniynaj puyfiucunata.
Puyfiucuna rurinmanga achquita pacaran.

17 Sulddruncunata niran: «Madidn runacuna
tiyarcaycashan = washa cantunman noga

chayaycur rurashdno gamcunapis ruranqui.
18 Nogawan aywajcuna wagrata tucayta
gallaycariptéga gamcunapis tucamunqui Madian
runacuna tiyarcaycashan  cantuncunacho.
Llapan callpayquipa gaparpanqui «;TAYTA DIOSPA
jutincho, Gedeonpa jutincho!> nir.»

19 Gedeonga pachac (100) runacunawan aywar
chayaran Madian runacuna tiyarcaycashan
jucaj cantunman tépaj suldarucuna pullan pagas
rucananpdna caycaptin. Chaypitaga uyshapa
wagrancunata tucayta gallaycériran. Apashan
puyfiucunatapis paquergdriran. 20 Quimsan ropa
iwal-lla wagracunata tucaran. Puyfiuncunatapis
paquergiriran. Ichoj caj maquinpa achquinta
charararan. Deréchu cajwanna uyshapa
wagranta tucaran. Llapan sinchipa gaparparan:
«jGuérraga TAYTA DIOSPA jutinchOmi, Gedeonpa
jutinchémil» nir. 21 Chayno nir Israelcunaga
ichicaycériran jinallancho maypapis mana
cuyucuypa Madian runacuna pachacaraycashan
cantuncunacho. Chaura Madian runacunaga
gaparashpan gueshpiyta munar wacpa caypa
cOrricachaycaran. 22 Chay quimsa pachac
(300)  Israelcunaga  wagracunata jinalla
tucarcaycaran. TAYTA DIOSNAMI camacéchiran
Madian runacunaga quiquin-pura pantanacur
pillyananpaj. Pillyashpanmi gueshpir aywacuran
Bet-sitacama. Zereraman ndni aywajpa aywacur
chayaran Tabatpa fiaupan Abel-meholapa

lindancama.

23 Madian runacuna pillyar gueshpiycashan
Orami willachiran Neftali tribuman, Aser
tribuman, Manasés tribuman Madidn runacunata
gaticachénanpaj. 24 Gedeonga willacojcunata
cacharan Efrain tribucuna tiyarcaycashan jirca-
cunaman, paycunapis Madian runacunata magaj
shamur Bet-bara, Jorddn mayuta pédsanacunaman
llallinanpaj. Efrain runacunaga willachishanno
shuyacaycériran. 25 Paycunaga chariran Madidn
runacunapa ishcay mandajninta Orebta, Zeebta.
Orebta wafiuchiran gagacho. Chay gagapa jutinmi
cananga «Oreb Gaga.»  Zeebtana wafiuchiran
canan jutin caycashancho. Chay partichOmi
binupaj Ubasta lluchcaj. = Madidn runacunata
gaticacharcur Orebpawan Zeebpa umanta
Gedeonman apaparan. Payga caycaran Jordanpa
jucaj chimpancho.

8

Madianpa raynincunata Gedeon présu charis-
han

1 Efrain tribu runacunaga Gedeonwan
rimanacuran, manaraj Madidn runacunaman
aywar mana willachishanpita. 2 Efrain runacuna
rabyacarcériptinmi Gedeonga niran:  «;Noga
rurashépita mas allita rurashayquita manachu
gamcuna tantiyanqui? Nogacuna achcata
rurasha captépis gamcuna rurashayquega
mas allimi. 3 Tayta Diosga gamcunapa
maquiquimanmi churamusha Madian
runacunapa mandajnin Orebta, Zeebta.
Gamcuna rurashayquiwan tincurachisha noga

rurashiga manami aycépischu.» Gedeon chayno
nishanta wiyaycdrir Efrain tribu runacunaga
ollguycashanpita chawarpuran.

4 Gededon quimsa pachac (300) pillyaj
aywdshejcunawan Jorddn mayuta chimparan.
Chiquinacushancunata gatishpan uticashana
carcaycaran. > Sucotman chayaycur Gedeonga
jilnan runacunata mafiacuran: «Ruwacushayqui.
Yan'guécunata garaycapamay. Fiyupa uticashami
carcaycan. Nogacunaga gaticacharcayca
Madianpa raynincunatami Zebatawan

Zalmunata.» o _
6 Chaura Sucotpa mandajnincunaga niran:

«¢Zebatawan Zalmunataga présu charaycan-
quinachi suldaruyquicunata garandpéga?»

7 Chaura Gedeonpis niran: «Zebatawan
Zalmunata présu charimundpaj TAYTA Dios
camacdchiptenga cutimur garayquitapis rachichir
ushashaj jirca cashawanmi, shirawanmi.»

8 Chaypita pésar chayaran Penielman. Chay-
chopis Sucotcho mafacushannodlla mafacuran. Pe-
nielcho tiyajcunapis Sucotcuna nishannollaniran.
9 Chaura Gededn niran: «Llapanta binsiycushpéa
cutimorga cay torritapis juchurachishdmi.»

10 Zebawan Zalmunaga Carcorcho caycaran
chunca pichga waranga (15,000) suld&runcunawan.
Chayllanami caycaran puchoj sulddruncuna
inti yagamunan cajpita shamoga. Pachac
ishcay chuncan waranga (120,000) wafiushana
caran. 11 Gedeonga aywaran chunyajpa
Nobaman, Jogbehaman inti yagamunan caj-lapa
aywaj nanipa. Nircur illajpita yaycapaycuran.
12 Zebawan Zalmuna gueshpir aywacuran.

Chaura Gedeonga gatir aywashpan présu
chariran. Llapan Madian sulddrucunanami
machiypa-machir gueshpir aywacuran.

13 Gedeonga pillyashanpita cutimur Heresta
pasaycdmushancho 14 Sucot mosuta présu chari-
ran. Nircur tapuran. Chay mosu willaran
Sucotpa ganchis chunca ganchis (77) manda-
jnincunapa jutinta. 15 Chaura Sucotman cha-
yar Gedeonga runacunata niran: «;Yarparcay-
canquichu Zebapaj Zalmunapaj rimapté manaca-
jman churamashayquita? Uticasha suldartcuna
caycaptin micuyta mafacuptépis manami gara-
marayquichu. Manaraj présu chararaptiquega
¢imanOpataj garashayqui?> nimarayqui. Chay
runacunaga ca ricay.»

16 Chayno nircur Gedeonga jirca cashawan,
shirawan Sucotpa mandajnincunata astiran.
17 Peniel siudadchdpis runacunata wafiuchiran.
Torrintapis juchuchiran. 18 Nircur Gedeonga
Zebatawan Zalmunata tapuran: «Taborcho
wafuchishayqui runacunaga ¢imanOtaj caran?»
nir.

Chaura raycunaga niran: «Gam-nirajllami caran

llapanpis. Raypa wamrancunano niraycajllami
caran.»

19 Niptin Gedeonga ollguypa niran: «Chéga
wauguécunachaj casha. Lijitimu wauguécunatami
waluchishcanqui.  Canan Orapis TAYTA DIOSGA
musyaycanmi. Gamcuna mana wafluchisha
captiquega nogapis gamcunata ~manami
wafiuchimanchu.»

20 Jinan 6ra mayur wamran Jeterta niran: «Cay
raycunata waifiuchiy.»

Chaura wamranga wamra mosullaraj cashpan
wafiuchiyta manchacuran. 2! Chaura Zebawan
Zalmunaga Gedeonta niran: «Quiquiqui
wafiurachimay jinyu cashpayquega.»

Niptinmi quiquin Gedeon wafiurachiran. Nircur
Zebapawan Zalmunapa cameélluncunapa cuyaylla-
paj wallgancunata jorgucuriran.

22 Chaypita Israelcunaga Gedeonta niran:
«Madidn runacunapa munayninpita gammi

salbamashcanqui. Cananga mandajné cay.
Wamrayquicunapis mandajnéna canga.»
23 Chaura Geded6n niran: «Nogapis, ni

wamrdcunapis ~ gamcunapa mandajniquega
manami cashdpachu.  Mandajniquega canga
TAYTA Dioswmi. 24 Ichanga ruwacushayqui.
Guechumushayqui surtijacunata gomay.»

Gori surtijacunataga jatiraran chunyajcho tiyaj
contran sulddrucunami. 25 Chaura Israelcunaga
guechushan surtijacunata jacuta mashtaycur go-

tuparan. Nircur Gedeonta niran: «Caychomi cay-
can.»

26 Gori surtijacunalla llapanga lasaran chunca
isgun (19) quiluno. Camarénanpaj jaticushanta,
aldjancunata, raycuna jatirashan murédu télata,
camélluncunapa wallgantaga shuyni goturan.
27 Chay goripita Gedeonga rurachiran juc
pichérata. Nircur siudanin Oframan churaran.
Israelcunaga pichérata adurar Tayta Diosta mana
wiyacurannachu. Chay pichérami Gedeonpépis
famillyancunapépis trampano caran.

28 Chaynomi Israelcunaga Madidn runacunata
binsiran. Manana Israelcunawanga pillyayta mu-

narannachu. Gedeon cawashancamaga Israelcho
chuscu chunca (40) wata jauca goyayllana caran.

Gedeon waflushan

29-30 Jerobaal» nir jutichapashan Gedeonga mar-
canman tiyaj aywacuran. Paypaga warmincuna
caran achcami. Chaymi wamrancunapis caran
ganchis chunca (70). 31 Shequem siudéchopis
caran chinan. Chay warmicho caj wamranpa jutin
caran Abimelec.

32 Gede6n auquinna caycashancho wafiuptin
papéanin Joas Ofracho pamparaycashallanman
pampaycériran.  Chay siuddga caran Abiezer
famillyapami.

33 Gedebn wafucushanpitanaga Israelcuna ya-
payna Tayta Diosta gongaycdariran. Cawaj Tayta
Diosta gongaycéarishpan mana bélej Baal dios-niraj
idulucunatana aduraran. Chaymi «diosné» ninanpaj
Baal-berit idulutana acraran. 34 Llapan chiquejcu-
napita salbashan TAYTA DIOSTAGA gongaycuranna.
35 Gedeonga fiyupa allitami ruraran Israelcunata
salbananpaj. Chaypis manami rispitarannachu
«Jerobaal» jutiyoj Gedeonpa famillyancunataga.

9

Abimelec mandashan

1 Jerobaalpa wamran Abimelecga aywaran
Shequemman mamanpita caj famillyancunawan
parlaj. Paycunata niran: 2 «Gamcunaga
musyarcaycanquimi  famillyayqui  cashéta.
Chaymi ruwaco. Shequemcho mandajcunata
shacyéachiy <Jerobaalpa ganchis chunca (70)

wamrancuna llapanga ama mandachunchu.
Jucnaylla mandachonga> nir.»

3 Chayno Abimelec niptin lijitimu famillyan
captin yanapénanpaj auniran. Chaymi Shequem
runacunata shacyachiran Abimelec nishanno
cananpaj. 4 Aunirmi Baal-beritpa templuncho
guellay caycajtapis ganchis chuncata (70)
goycuran Abimelecta. Chay guellaywanna runa
wafiuchej guellacunata ashiran yanapéananpa;.
Paycunawanna aywaran S papéanin Jerobaal
tiyashan Ofra siudédman. Chaychona juc
rumi janallanman apaycur-apaycur ganchis
chunca (70) wauguincunata wafiuycachiran.
Pacacuyninpa gueshpiycuran shullca caj Jotam
japallan. 6 Chaypitaga Shequem runacunawan
Bet-milo runacuna shuntacaran rispitddu rumi
«encina» yoOrayoj Shequemcho caycashanman.
Chaychona  Abimelectaga mandaj raynin
cananpaj churaran.

7 Chayta mayaycur Jotamga aywaran Gerizim
puntaman. Chaypita callpaycur gayararan llapan
shuntacasha caycajcuna wiyananpaj:

«Shequem runacuna, canan nimushdta sumaj
wiyay. jChauraga capaschari gamcunatapis Tayta
Dios wiyashunquiman!

8 «Juc cutichdshi llapan y0Oracunapis rayniyoj
cayta munaran. Chaymi olivo y0rata ruwaran
«rayneé cay» nir.

9 «Chayshi olivo y0raga niran: <Nogaga manami.
YOracunapa raynin candpdga manami asétitapis
wayOmannachu. Chay asétiga amatar allimi Tayta
Diostapis, runacunatapis rispitanapaj.»

10 «Mana munaptinshi y0racunaga ruwaran igus
yOratana <rayné cay» nir.

11 «Chayshi igus yOraga niran: <Nogaga manami.
YOracunapa raynin candpiga manami mishquej
friitatapis wayOmannachu.»

12 «<Mana munaptinshi ydracunaga ruwaran ubas
yOratana <rayné cay» nir.

13 «Chayshi libas y0raga niran: «Nogaga man-
ami.  YOracunapa raynin candpdga mananami
wayOmannachu binupaj Ubastapis. Binuga runacu-
nata cushicachinmi, Diospépis allimi.»

14 «llapan mana munaptinshi yo0racunaga
ruwaran shiratana <rayné cay» nir.

15 «Chayshi shiraga niran: <Rasunpa rayniqui
candta munarga rurécho tiyay. Rayniqui
candta mana munaptiquega llanulla caycaptépis
nogapita nina ratarirmi Libanucho jatusaj
sedrucunatapis rupacurconga.

16 «Cananga ma nimay: ¢Allitachu rurashcanqui
Abimelecta rayniquipaj churar? ¢Papané
Jerobaal gamcunata cuyapéashushayquindchu
cuyapashcanqui paypa famillyancunata?
17 Papinéga wafiuyta cawaytapis partirmi
pillyaran Madidn runacunapa munayninpita
salbashunayquipaj. 18 Gamcuna ichanga
papédnépa famillyanta chiquicarcarishcanqui.
Juc rumi janallancho wafiuchishcanqui ganchis
chunca (70) ollgu wamrancunata. Nircérir
gamcunaga rayniqui cananpaj churashcanqui
Jerobaalpa wachachipacuy wamran Abimelecta
famillyayqui captillan. 19 Jerobaalta rispitar,
famillyancunatapis alli ricasha captiquega allimi

canquipaj Abimelecwan. Paypis gamcunawan

allimi canga. 20 Chayno mana captenga
Abimelecpita nina ratarir rupacurcuchun
Shequemcho, Bet-milucho tiyajcunata.

Shequempita, Bet-milupita nina ratarirna rupar
ushacurcuchun Abimelectapis.»

21 Chayno nircur Jotamga gueshpir aywacuran
Beer marcaman. Chaychona tiyacuran wauguin
Abimelecta manchacushpan.

22 Abimelecga Israelcunapa mandajnin
caran quimsa wata. 23 Chayno caycaptinmi
Tayta Dios camacichiran = Abimelecwan
Shequemcuna chiquinacunanpaj. 24 Chaynoga
camacdchiran Jerobaalpa ganchis chunca (70)
ollgu wamrancunata Abimelec wafiuchishanpita
wafliunanpaj, Shequemcunapis yanapashanpita
waflunanpdmi. 25 Shequemcunaga jircacunacho
pacardchej suwacunata. @ Chay runacunataga
churaran ndéninpa purejcunata asaltananpaj.
Chayno ruraycashantami Abimelec mayaran.

26 Juc diyacho Ebedpa wamran Gaal wauguin-
cunawan chayaran Shequemman. Chaycho
tiyajcunawanga alli amiguta ruracarcériran.
27 Nircorga llapan aywaran chacraman. Ubasta
shuntaycéarir binuta ruraran. Nircur fistata
ruraran «diosné» nishancunapa templuncho.
Cushicur micur upuran. Abimelecpa washanta
rimaran. 28 Gaalga niran: «¢Pitdshi Abimelecga?
Payga Jerobaalpa wamrallanchaj. Zebul-llami
yanapajninpis. Noganchi Shequemcunaga
¢imataj canchi paypa uywayninno munaynincho
caycdnapdga? Noganchéga Shequem marcata

jatarachej Hamorpa munaynincho cashun; ama
Abimelecpaga. 29 jNoga gamcunapa mandajniqui
cashpiga maynami illgarachéman Abimelectal!»
Chayno nir mastapis niran: «jManacaj Abimelec
suldiruyquicunata shuntarcur m& shamuy
pillyananchipaj!»

30 Gaal chayno rimar purishanta mayaycur
Shequempa gobernadornin Zebulga fiyupa rab-
yaran. 31 Chaymi Aruma siudacho Abimelec cay-
captin cachawan willachiran: «Ebedpa wamran
Gaalmi wauguincunawan chayamusha cay She-
quemman. Nircurmi runacunata yachaycéchin
gampa contrayqui ricacunanpaj. 32 Canan gamga
chacaypa suldaruyquicunawan shamur jircaman
pacacaycériy. 33 Inti ratarcamushan 6ra siudédman
yaycamunqui maganayquipaj.  Gaal yanapa-
jnincunawan gamcunata ichipdshunayquipaj 1llo-
jshimuptin munashayquita ruranqui» nir.

34 Chaura Abimelecga chay chacay llapan
sulddruncunawan aywaran Shequemman.
Chuscu rOpaman ruracarcur pacacaycariran
siuddpa ldduncunaman. 35 Siuddman yaycuna
sawan  puncuman Gaal yargaramuptin
Abimelecga suldaruncunawan pacarpaycashanpita
llojship&camuran. 36 Chayta ricar Gaalga
Zebulta niran: «jRicay, sulddrucuna jircacunapita
uraycamun!»

Zebulna niran: «Manami. Gagacunapa llantuyn-
inchaj gamtaga nirdpushunqui runa-niraj.»

37 Niptinpis Gaalga niran: «Pachapa Pupun caj
jircapitapis urarcaycdmun suldarucuna. Juc ropana

aywaycdmun Musyacojcunapa Encina YOranman
nani aywajpa.»

38 Chaura Zebulga niran: «Cananpis ma
ollgucachay ari, baduldqui. Gamga nirayqui
«imataj canchi Abimelecpa uywayninno
caycanapaga? Masqui ricay manacajman
churashayqui sulddrucunata. jCanan mé ayway
pillyaj!»

39 Chaura Shequem runacunawan Gaal ay-
waran Abimelecwan pillyananpaj. 49 Abimelec
binsiptin Gaalga gueshpir aywacuran. Siuda pun-
cuchopis aypalla runa wafiuran. 41 Abimelecga
cuticuran Aruma siuddman. Zebulnami Shequem-
pita garguran Gaaltaga wauguincunatawan.

42’ Warannin junaj Shequemcho tiyaj runacuna
chacraman aywaran. Chayta mayaycur Abim-
elecga 43 sulddruncunata quimsa répaman raquir-
cur jircaman pacacaycdariran. Runacuna siudépita
llojshiptin pacarpaycashanpita magananpaj llo-
jshiran. 44 Pillyashpan Abimelecga pusharashan
caj ropawan siuddpa puncunman llalliran. Ishcay
caj ropa suldirucunana chacracho caycajcunata
wafiuchiran. 45 Chay junaj Abimelecga siudéicho
caycaj runacunata wafuycachir siudita ushajpaj
juchurgdrachiran. Nircur cachita mashtaran mana
pipis tiyananpéna.

46 Migdal-shequemcho tiyajcuna mayaran
Abimelec imano rurashantapis. Chaymi pacacoj
aywacuran El-berit curalasha caycaj templuman.
47 Llapan chaycho shuntacasha pacaraycashanta
mayaycur 4  Abimelecga  sulddruncunata
pushacurcur aywaran Salmon jircaman. Nircur

guerupa rdmanta muturiycur matancacuran.
Waquin runacunatapis niran: «jLlapayqui
nogano matancamuy!» nir. 49 Llapan rdmata
muturir-muturir matancacarcarir Abimelecpa
guepanpa aywaran curalasha caycajcho templu
caycajcama. Apashan ramacunata gotuycur
sindipaycériran. Chaycho wafiuycachiran aypalla
Migdal-shequem runacunata. Warojcuna warmi
ollgoga caran warangano (1,000).

50 Chaypita Abimelecga aywaran Tebes
siuddmanna. Chayar yaycur llapanta chariran.
51 Chay siudd pullan chaupich6mi caran
jatun  torri. Chaymanmi warmi ollgupis
pacacuran. Ruripita puncuta sumaj rancarcirerga
torri jananman wicharan. 52 Abimelecga
yaycushpan chayaran torri chaquincama. Torri
puncucho ninata sindipaycunanpéana caycaran.
53 Niycaptin agacuna rumita janajpita juc
warmi cachapaycamuran. Abimelecta umacho
goycuran paquejpaj. 3% Chaura Abimelecga
armanta apapaj yanapajninta jinan ora gayarcur
niran: «Tucsiramay. Manami mundchu nogapaj
«warmilla wafiuchisha> ninanta.»

Niptin yanapajnenga sablinwan tucsiriran.
Abimelecga chayndomi wafiuran. 55 Abimelec
wafliushanta Israelcuna mayaycur wasinman-
cama cuticuran.

56 Chaynopami Abimelecga wafiuran papéaninta
chiquishpan ganchis chunca (70) wauguincunata
wafiuchishanpita. 57 Shequem runacuna mana al-
lita rurashanpitapis Tayta Diosga camacéchiran
paycuna wafiunanpaj. Jerobaalpa wamran Jotam
maldisyunta goshanga chayndmi cumlicaran.

10

Tola mandaj juez cashan
1 Abimelec wafiushanpita guepatanaga Isacar
tribupita Tola jutiyojna pillyaran Israelcunata sal-
bananpaj. Payga caran Dodupa willcan, Fuapa
wamran. Tolaga tiyaran Efrain parti altu chacra-
cuna caycashan Samircho. 2 Payga Israelcunapa
mandaj jueznin caran ishcay chunca quimsa (23)

watami. Tola wafiuptin pampaycdriran Samir mar-
caman.

Jair mandaj cashan

3 Chaypitaga Galaad runa Jair jutiyojna
yurimuran. Payga Israelcunapa mandaj jueznin
caran ishcay chunca ishcay (22) wata. 4Jairpaga
ollgu wamrancuna caran quimsa chunca (30).
Chay wamrancunaga llapanpis purej Dbilrrun
muntashalla. Siuddnincunapis caran Galaad
particho. Chay quimsa chunca (30) siuddcunatami
canancamapis «Jairpa siuddnincuna» nin.

5 Jair wafiuptin pampaycariran Camodn siuddman.

Israelcunata Amon runacuna fiacachishan
6 Chaypita Israelcunaga yapay TAYTA DIoSTA

gongaycuranna. Aduraran achca idulucunata Baal
dios-nirajta, Astoret diosa-nirajta. @ Aduraran
Siria, Sidén, Moab, Amodn, Filistea runacuna
«diosné» nishancunata. TAYTA DIOSTA gongaycarir
manana Sirbirannachu. 7 Chaymi TAYTA
DiosGA fiyupa rabyacurcuran. Cachaycuran
Filistea runacunapa, Amoén  runacunapa
munayninmanna. 8 Filistea runacunawan
Amoén runacunaga chunca pusaj (18) wata
fiyupa facachiran Galaadcho tiyaj Israelcunata,

Jordan mayu jucaj-ld chimpan Amorreo
runacuna tiyashan cajcho tiyajcunataga. 9 Amon
runacunaga Jorddn mayutapis chimparanna,
Judd, Benjamin, Efrain runacunata magaj. Chaura
llapan Israel castacunaga fiyupa mancharir
llaquicuran. 10 Chayrdmi Israelcunaga TAYTA
DIOSTA mafiacuran yanapénanpaj. Chaymi
niran: «Tayta Dios, gamta gongaycarir juchatami
rurashcd. Manacajcunatami rispitar adurashca.»

11 Chayno mafiacuptin TAYTA DIOSGA niran:
«Gamcunataga chaynollami  unaypita-pachapis
Nacachishurayqui  Egipto, = Amorreo, = Amon,
Filistea, 12 Sid6n, Amalec runacunapis Madian
runacunapis. Paycuna facachishuptiqui ruwacur
mafiacamaptiqui ~ llapanpa  munayninpitapis

salbashcami. 13 Chaypis gamcunaga
gongaycamashcanqui  manacaj  dioscunata
adurashpayqui. Chaypitami  cananga
mana salbanachu. 14 iChaycunaman ayway

yanapashunayquipaj! jChaycuna salbashunqui ari!»

15 Chayno TAyTA D10s niptin Israelcunaga niran:
«Nogacunaga fiyupa juchatami rurashca. Cananga
munashayquita ruramay ari Tayta. Imata
ruramdnayqui captinpis cananllaga salbaycamay
ari.»

16 Chayno nirmi Israelcunaga juc-la
nasyun runacunapa manacaj diosnincunata
aduraycashanta illgdchiran TAYTA DIOSTANA
yapay adurananpaj. TAYTA DIOSPIS manana
munarannachu Israelcuna chaynolla
Nacarcaycinantaga.

17 Amo6n runacuna shuntacarcur pillyananpaj
aywar pachacuran Galaadcho. Israelcunapis

shuntacarcur pillyananpaj aywar pachacuran
Mizpacho. 18 Galaadcho tiyaj Israelcunawan
mandaj jueznincunaga parlacuran «Pipis Amon
runacunata maganapaj pushamajninchitami
churashun noganchi Galaadcunapa mandajn-
inchi cananpaj» nir.

11

Jefté rurashan

1 Jefté™ caran jinyu sulddru Galaad runa.
Pay caran cuerpullanwan gdnapacoj warmipa
wawanmi. Papdninna caran Galaad. 2 Galaadpa
warminchopis wamrancuna achcana caran.
Chaymiwauguincuna jatunyar Jeftétaga garguran
wasinpita. Gargushpanmi niran: «Gamga
canqui paytacuymi. Chaymi gamwanga
mana raquipdnacushwanchu papdninchipa ima-
aycantapis.» 3 Chaura Jeftéga wauguincunapita
aywacur tiyacuran Tob particho. Achcaj fiyu
runacunawan shuntacaycur runacunata asaltar
puriran.

4 Chaypita unayllataga Amoén runacuna ay-
waran Israelcunawan pillyaj. 5 Chayrdami Galaad
marcapa mandajnincunaga Jeftéta gayachiran To-
bcho tiyaycajta. 6 Cachacuna chayaycérir niran:
«Shamuy. AmoOn runacunawan pillyapté manda-
jné canayquipaj.»

7 Jefténa niran: «;Gamcunaga manachu
chiquimashpayqui gargamarayqui? ¢Nacar-richu
yarparamanqui?»

* 11:1 Heb. 11.32

8 Chaura Galaadcunaga niran: «Rasunpami
Nacarcaycd. Yanapaycamay ari. Aywaycushun
ari Amon runacunawan pillydshiminayquipaj.
Gamna mandaj jueznépis cay ari Galaadcho
tiyajcunapaga.»

9 Niptin Jefté niran: «Pillyacho Amén runacu-
nata binsindpaj TAYTA D10S yanapdmaptenga man-
daj juezniquimi cashaj.»

10 Chaura mandajcunaga aunir niran: «TAYTA
D1os musyanmi. Gam nishayquita llapantapis
cumlishami.»

11 Chaura Jeftéga paycunawan aywaran.
Mizpachona llapan Israelcuna churaran mandaj
jueznin cananpaj. Chaycho TAYTA Diospra
Haupancho Jefté yapay niran priméru nishannolla.
12 Chaypitaga Amoén runacunapa rayninta
tapuchiran: «¢Gamga 1matataj munanqui
nogacunawan, magamadnayquipaj nasyunnéman
yaycamunayquipdga?» nir.

13 Jeftépa cachancunata Amonpa raynenga
niran: «Egiptupita gamcuna llojshicamurmi
chacrdcunata guechumarayqui Arnon mayupita-
pacha, Jabocwan, Jorddn mayu caycashancama.
Cananga cutiycachimay manaraj imapis
cashancama.»

14Chaura Jeftéga yapay AmoOn runacunaparayn-
inman cachacunata cacharan. Cachacuna niran:

«Jeftéga nin: Nogacunaga manami
chacrayquicunata  guechushcidchu  Moab
runacunata, ni AmoéOn  runacunatapis.

16 Egiptupitaga Israel-masécuna shacamuran
chunyajllapami Puca Lamarman chayamunan-
cama. Chaynollami Cadescama chayamuran.

17 Shamur Edom nasyunpa raynintapis
ruwacura asyunniqui chaupillanpa
pésacushaj> nir. Chaypis manami munaranchu.™
Moab nasyunpa raynintapis ruwacurdmi.
Paypis manami munaranchu pésachimayta.
ChaynoOpami Cadesllacho pachacura.

18 «Chaymi chunyajpa aywar tumamura
Edom™ nasyunpa, Moab nasyunpa lindan
ladullanpa Moabpa jan'ganman chayanadcama.
ChaychOnami pachacurda Arn6n mayupa
laduncho. Mayutami ichanga mana
chimparichu, chaypita Moab nasyunna
gallariptin.

19 «Chaypita cachacunata cachara Amorreo
runacunapa raynin Hesboncho caycaj
Sehonman. Ruwacura: <«Chacrallayquipa
pésacuycushaj chacrdman> nir. 20 Chaura
Sehonga risilashpanmi chacranpa pdsanéta
mana munaranchu. Chaypa ruquenga
suldiruncunawan shamur pachacuran
Jahazaman. Nircur magaménanpaj shamuran.
21 «Ichanga TAYTA DiosmI Israel-masécunapa
munayninman cachaycuran Sehontaga
mandashancho caj llapan runacunatawan.
Chaynopami Amorreo runacunapa chacrantaga
guechura. 22 Charicarcérird Amorreo
runacunapa chacrantaga Arnén mayupita-
pacha Jaboccama, chunyajpitana Jordancama.™
23 Cananga ¢imanirtaj guechumayta munay-
canqui Amorreo runacunata guechurcur

*

TayTA Dios goycamashantaga? 24 Quemos
diosniqui  chacrata  gosha-cashuptiquimi
ichanga «Quiquépa> ninquiman. Nogacunapis
«quiquépa> nécuna TAYTA DIOSNE goycamasha
captinmi. 25 ;Gamga Moabpa raynin Balac
Ziporpa® wamranpita mas munayniyoj
cashayquitachu yarpanqui? Payga manami

nogacunata magamajchu shamuran.
26 Canancamaga nogacuna Hesboncho,
Aroercho, laduncunachOga tiyaycacuna
quimsa pachac (300) watanami. Arnon
mayu cantunpa caj siuddcunachOpis intéru
chacrantincho tiyarcaycécuna. ¢Imanirtaj

mana rimacushcanquichu chaychica watantin
tiyarcaycaptéga? 27 Nogacunaga manami
gamcunata ashipashcéachu. Gamcunami
ichanga pillyata ashir abusaycdmanqui. Ichanga
TAYTA DI0SLLAMI juezga. Paymi Israelcunatapis
Amon runacunatapis jusgaméshun.»

28 Chayno Jefté willachishanpis Amén runacu-

napa raynenga manami wiyacuranchu.

Tayta Diosta Jefté aunishan

29 Chay oOra Jeftéga TAYTA DIOSPA munaynin-
cho ricacuran. Chaymi payga Galaadpa ay-
war Manasespa pasar chayaran Galaadcho cay-
caj Mizpaman. Chaypitana Amon runacunapa
nasyunninman yaycunanpaj aywaran. 30 Jeftéga
TAYTA DIOSTA aunir niran: «AmOn runacunata
binsindpaj yanapamaptiquega 31 waséman cutipté
pipis priméru taripdmaj cajmi gampaj rupachina
sacrifisyu canga.»

* 11:25 Ntm. 22.1-6

32 Chaypita Jeftéga Amoén runacunapa
chacranman yaycur TAYTA DIoS yanapaptin
binsiran. 33 Chiquinacushancunata aypallata
wafuycachiran. Siudénincunatapis  ishcay
chuncatami  (20) guechur charicarcériran
Aroerpita Minitcama, Abel-queramimcama.
Chaynomi  Israelcunaga  binsiran  Amon
runacunata.

34 Mizpacho wasinman Jefté chayaptin
jucnaylla warmi wamran tariparan gach-
waraycar panderétata tucaraycar. Japallanmi
wamran caran. Manami masga caranchu.
35 Chaymi wamranta ricérir fiyupa llaquicushpan

ropantapis rachiriran. =~ Wamranta niran: «lja
fiyupa llaquicuymanmi churaycamashcanqui.
jImamanraj gamga llojshiycdmushcanquipis!
Nogaga TAYTA DIOSTAMI aunishcd. <Pipis rimir
taripdmaj cajtaga gampamirupachishaj> nishcami.
Nishataga simri cumlishéchari.»™

36 Wamranga niran: «TAYTA  DIOSTA
aunishayquino nogataga ruramay ari papa.
Payga  yanapasha-cashunquimi contrayqui
Amon runacunata binsinayquipaj. 37 Ichanga
ruwacushayqui papd.  Runa yatidni wafund
caycaptenga ishcay quilla yanasdcunawan intéru
jircapa wagar puricamushaj.»

38 Chaura Jefté wamranta auniran ishcay quilla
yanasancunawan intéru jircapa wagar purica-
munanpaj runa yatdnillaraj wafiucunan captin.
39 Ishcay quilla usharcuptin papaninman cutimu-
ran. Chaura Tayta Diosta aunishanno wamranta

* 11:35 Ntm. 30.2

rupachiran. Jeftépa wamranga runa yaténilla
wafiucuran. 40 Chaypitami Israel casta jipashcu-
naga cada watalla Jeftépa wamranpaj chuscu ju-
naj wagaj.

12

Efrain runacunawan Jefté pillyashan

1 Efrain tribu runacunaga parlacurcur Jordan
mayuta chimparan. Zafén marcaman chayaycérir
Jeftéta niran: «/Imanirtaj gamcunallaga nogacu-
nata mana willamayllapa aywashcanqui Amon
runacunawan pillyaj? Chaypitami wasintinta ru-
pachishayqui.»

2 Niptin Jefté niran: «Amon runacunawanmi

fiyupa rimanacura. Gamcunamanpis
willacachimuréami. Chaypis  manami
shamushcanquichu yanapamanayquipaj.

3 ChaynOpami wafluyta cawaytapis mana
manchar aywashcd AmoOn runacunawan
pillyaj. TAYTA D1os yanapdmaptinmi binsishca.
Canan gamcunaga ¢imanirtaj Shamushcanqui
nogacunata magamanayquipaj?»

4 Efrain runacunaga ashllir niran: «Galaadcu-
naga Efrainpita raquicarcur puricachajllami can-
qui.» Chayno niptinmi Jeftéga Efrain runacu-
nawan pillyaj llojshiran. Galaad runacunaga

Efrain runacunata binsiran. > Efrain runacunata
Galaad runacunaga Jorddn mayu biduta manana

pésachirannachu.  Efrain tribu runacuna guesh-
pishpan «pdsashaj» nir chayaptin paycuna tapoj
Efrain tribupita cashanta mana cashantapis. Chay
runa «manami Efrain tribupitachu cd» niptenga

6tapoj «Shibolet» nir rimachinanpaj. Shimin mana
aclaraptin «Sibolet» nej. Chayno rimaj cajtaga
jinancho wafiurachej. Chay ora Efrain tribu runa-
cuna wafiuran chuscu chunca ishcaynin waranga
(42,000).

7Jeftéga Israelcunapa mandaj jueznin caran so-
jta watami. Wafiuptinnaga pampaycériran yuris-
han Galaad siud&man.

Ibzdn mandaj juez cashan

8 Jefté wafiushanpita Israelcunapa mandaj
jueznin jucna caran, Belén runa Ibzan. 9 Paypa
wamran caran quimsa chunca (30) ollgu, quimsa
chunca (30) warmi. Llapan wamrancunatapis
majachacéchiran juc-ld japa runacunallawan.
Ibzanga Israelcunapa mandaj jueznin caran
ganchis wata. 10 Wafiuptinna paytaga Belenman
pampaycariran.

Elon mandaj juez cashan

11 Ibzan wafiushanpita mandaj juez caran Elon
jutiyojna. Payga caran Zabulon tribupitami. Is-
raelcunapa mandaj jueznin caran chunca wata.
12 Wafiuptin pampaycuran Ajalén marcanman.

Abdon mandaj juez cashan
13 El6n wafiushanpita Abdoén jutiyojna Israelcu-
napa mandaj jueznin caran. Payga caran Piraton-
cho tiyaj Hilelpa wamran. 14 Abdonga Israelcu-
napa mandaj jueznin caran pusaj wata. Paypaga

wamrancuna caran chuscu chunca (40). Willcan-
cunana caran quimsa chunca (30). Wamrancu-

napis willcancunapis purej biirrun muntashalla.
15 Wafiuptin pampaycdriran Piratonman. Chayga
caran Efrain parti Amalec jircacho.

13
Sanson yurishan
1 Israelcunaga yapay TAyrA  Diosta
gongaycdriranna. Chaymi TAYTA D10SGA Filistea
runacunapa munayninman chuscu chunca (40)
wata cachaycuran. 2 Dan tribu Manoa tiyaran

Zora marcacho. Warmin caran wawata mana
tarej. 3 Chay warmitami TAYTA DIOSPA anjilnin

yuriparcur niran: «Gampaga manami imaypis
wamrayqui cashachu. Cananmiichanga gueshyaj
ricacunquipaj. Wamrayquipis ollgumi yurenga.
4Ichanga ama upunquichu binuta ni waquin ima
machdchicojtapis. Ama micunquichu Tayta Dios
«ganra> nishan cajtaga. > Yurej wamrayquitaga
Tayta Diosmi acraconga manardpis yuriptillanna
Nazareo cananpaj. Chaymi ajchanta imaypis

ama rutucongachu.” Paymi gallaycongapaj
Filistea runacunapa munayninpita Israelcunata
salbayta.»

6 Chaura warmiga runanta willar niran: «Tayta
Diospa cachanmi shamusha. Quiquin Tayta
Diospa anjilnin-niraj almiraypémi casha. Manami
maypita cashanta, ni pi cashantapis tapushcachu.
Ni quiquinpis manami willamashachu. 7 Ichanga
willamasha wamra ollgu cananpaj cashanta.
Cananpitaga amashi upushdchu binuta, ni ima
machdchicojtapis. ~ Tayta Dios <ganra> nishan
micuytapis amashi micushdchu. Wamranchitaga
Tayta Diosshi acracusha nazareo cananpaj
manardpis yuriptillanna. Wafiunanyajshi Tayta
Diosninchipa munaynincho canga.»

* 13:5 Ntm. 6.1-5

8 Chaura Manoaga TAYTA DIOSTA mafiacushpan
niran: «TAYTA DIos ruwacushayqui ari. Yapay
chay runata cachaycamuy. Wamra yurejta imano
uywandcunapdpis willaméchun.»

9 Tayta Dios wiyaran Manoa mafacushanta.
Chaymi anjilga yapay yuriparan Manoapa
warmin chacracho caycajta. Manoa mana captin
10 warmiga corriyllapa aywaran willaj. «jjucpun
yuripdmaj runa yapaymi yuripdmashal» niran.

11 Chaura Manoaga jinan 0ra aywaran runa
caycashan cajman. Chayaycur niran: «;Gamchu
warmeéta jucpun willaparayqui?»

Chay runa niran: «Au nogami.»

12 Manoaga tapuran: «Willamashayquino captin
¢imanOtaj wamrataga uywashaj? ¢Imatataj
rurashaj?» nir.

13 TAYTA DI0SPA anjilninna niran: «Warmiquega
cumlichun willapashéta: 14 Ama upuchunchu
binuta.  Ubaspita rurar poguchisha cajta, ni
ima machdéchicojtapis ama upuchunchu. Tayta
Dios «ganra> nishan micuycunatapis ama
micuchunchu. Nishdndlla llapanta cumlichun.»

1516 Manoaga mana musyaranchu TAYTA
DiospA anjilnin cashanta. Chaymi niran:
«Micunanchipaj jamapaycay tayta. Cabra-mallwata
pishtarir micuyta ruraramushaj.»

Niptin anjil niran: «Shuyashpdpis manami mi-
cushunpéchu. Chaypa ruquin cabra-mallwataga
rupachina sacrifisyupaj rupachiy.»

17Chaura Manoaga anjilta niran: «Jutillayquitapis
willamay ari nimashayquino captin cushicur
gamta agradésicundpaj.»

18 Niptin anjil niran: «¢Imapdtaj jutéta musyayta
munanqui? Jutéga almiraypami.»

19 Chaura Manoaga cabra-mallwata, chaqui
micuy ofrendata churaran altar rumi jananman.
Nircur TAYTA Diospa] rupachiran. Chaura

TavTAa D10sGA Manopata warmintinta ricachiran
almiraypata. 20 Altarpita nina ichirir janajpa

aywaptin Manoa warminwan ricaran TAYTA
DiospA anjilnin ninapa chaupincho syéluman
wichaycajta.  Chaura rispitashpan umpuran
urcuncunapis pampaman tOpananyaj. 21 Chayraj
Manoaga musyaran chay runa TAYTA DiospA
anjilnin cashanta. Chay junajpita-pacha manana
maygantapis yuriparannachu. 22 Chaura
Manoaga warminta niran: «Tayta Diostami
ricashcanchi. Cananga wafiushunchari.»

23 Warminna niran: «TAYTA D1os wafiuchiyta
munamashpanchéga manami chasquimash-
wanchu caran rupachina sacrifisyuta ni chaqui
micuy ofrendata rupachishanchitapis. Manami
imatapis ricachimashwanchu caran. Manami
imano cananpépis willamashwanchu caran.»

24 Quillan cumliptin warmiga gueshyacuran
ollgu wamrata. Jutintana churaparan «Sanson»*
nir. Wamrataga wifiaynin-tupu TAYTA Dios lla-
panchépis yanaparan. 25 Juc junaj Sans6n cay-
caran Dan tribu runacuna tiyashan Zorawan Es-
taol tincojcho. Chaychomi TAYTA D10sPA Espiritun
Sansonta yanapayta gallaycuran.

14

* 13:24 Heb. 11.32



JUECES 14:1 liv JUECES 14:9

Sanson majachacashan

1Sansoén juc junaj aywaran Timnat marcaman.
Filistea jipashta ricar majanpaj munaran.
2 Wasinman cutiycur maman-taytanta niran:
«Timnat marcachOmi ricashca Filistea jipashta.
Chay jipashwan majachacanépaj tapupdmay.»

3 Chaura maman-taytanga niran: «/Imanirtaj
munanqui Filistea nasyun jipashwan majacha-
cayta? Paycunaga manami Tayta Diosman rigu-
inchu. Warmita munaptiquega caycanmi cas-
tanchicuna, Israel-masinchicuna.»

Chaura Sansén niran: «Chay jipashtami cuya.
Payta ashipdmay majépéga.»

4 Sansonpa maman-taytanga mana
musyaranchu TAYTA Dios camacaycédchishanta.
Tayta Diosmi Filistea runacunata imandpa
wafiuchiytapis munaycaran. Chay wichanga
Filistea runacunapa munayninchomi
Israelcunaga caycaran. > Chayndpami Sansonga
maman-taytanwan aywaran Timnatman. Ubas
chacrapa Sanson pésaycaptin liyun pintipaycuran.
6 Chaura Sansonga TAYTA DiospA Espiritun
yanapaptinmi liyuntaga cabra-mallwata liyun
rachirishan-jina ushariran. = Maman-taytanta
ichanga mana willaparanchu. 7 Timnatman
chayarnaga cuyashan jipashta  tapuran
majachacénanpaj.

8 Chaypita Sansonga cutiran parlashan warmita
ashejna. Naninpa aywaycashancho Sansonga
yaycuran wafiuchishan liyunta ricaj. Liyunpa
pachanchodga abéja timpuycaran. Mishquinpis
junta caycaran. 9 Chaura maquinta jatiycur

mishquita jorgucurir micupallapa aywacuran.
Maman-taytanta tariparcur yawachiran. Chaura
paycunapis micuran. Sansonga manami
willaparanchu wafiusha liyunpita mishquita
jorgushanta.

10 Sansonpa papénin chayaran jipashpa
wasinman. Fistata ruraran mOsucunapa
custumrin cashanno. 11 Filistea mosucunaga
Sansonta manchacushpanmi quimsa chuncaj
(30) aywaran. 12Chay mosucunata Sansonga niran:
«Juc adibinansata nishayqui. Ganchis junaj fista
diirashancamami timpu caycan willaménayquipaj.
Adibinaptiquega cada Unuyquitami juc shayaj
mushoj ropata, alli linu répata pagashayqui. 13 Mana
willamashpayquimi ichanga gamcuna gomanqui
cada unuyqui juc shayaj mushoj ropata, alli linu
ropata.»

Chaura paycunaga niran: «Ma nimay ari adibi-
nansataga. Wiyaytami muna.»

14 Chaura Sansén niran:
«¢Imatdashi, imatashi?

Micucojpitami micuy yurisha.
Callpayojpitami mishqui llojshisha.»

Mosucunaga quimsa junajtapis manaraj
adibinaranréchu. 15 Chaymi chuscu caj
junajchonaga  Sansonpa warminta niran:
«Adibinansa ima ninan cashantapis tapupamay.
Runayquita pashtapacachiy. Man'chéaga
quiquiquita, llapan famillyayquicunatawanmi
rupachishayqui. jGamcunaga gayachimashcanqui
imatapis guechumanayqui-cashallami!»

16 Chaura warmenga Sansonta wagapashpan
niran: «jManami cuyamanquichu! jChiquiman-
quimi! Marca-masécunata nishcanqui juc adibi-
nansata. Nogatami ichanga mana willamashcan-
quichu.»

Niptin Sansonga niran: «Mamdta taytatapis
manami willashcéchu. ¢Chaychuraj gamta
willaycoman?»

17 Warmenga Sansonta wagaparan waran-
waran fista ushacdnancama. Yaparir-
yaparir tapuycaptillan fista ushanan ganchis
junajchoga willaycuran ima ninan cashantapis.
Willaycuptenga marca-masin m0sucunata warmi
willaycuran. 18 Fista ushanan ganchis junajchéga
inti manaraj yagaptin Filistea m0sucuna Sansonta

niran:
«Ab€japa mishquinpitaga imapis mas manami

mishquinnachu.
Niliyunpita mas callpayojpis manami canchu.»
Sansonna paycunata niran:
«Maja willashuptiquirdmi musyashcanqui.»
19Tinan 6ra Sansontaga TAYTA DI0SPA Espiritun
charicurcuran. Chaymi Ascalon siuddman
aywarcur wafiuchiran quimsa chunca (30) runata.
Chaypa ropan guechushancunatana mdsucunataga
adibinashanpita pégaran. Nircorga warmin
pashtapacushanpita fiyupa rabyasha papéninpa
wasinman cuticuran. 20 Chaycama Sansonpa
warmintaga taytan majacharcuran Sansonpa
amigunwanna.

15

Riguta Sanson rupachishan

1 Chaypita unayllataga rigu cosécha wichan
Sansonga warmin watucoj cutiran manta cabrata
apacurcur. Chayaycur niran: «Warmé@manmi
shamushca. M&a cuartunman yaycurishaj.»
Chaura suyronga yaycunanta mana munar
Zniran: «Nogaga yarpashca cachaycushayquitana.
Chaymi warmiquitaga entregaycushca
amiguyquitana. Canan gamga shullcanwanna
majachacay mayurninpa ruquin. Shullcanga mas
cuyayllapami.»

3 Sansonna niran: «Cananmi ichanga Filistea
runacunata rabyawan usharishaj. Quiquiquicu-
nami juchayoj canqui.»

4 Chaypita aywacur chariran quimsa pachac
(300) atojcunata. Nircur chupanpita ishcayta-
cama shinrergariran. Shinrishan chupanman
wataparcuran meéchata. 5 Sindergérerga
atojcunata garguriran Filistea runacunapa
chacranpa. ChaynOpami rupaycachiran llapan
rigu rutoni caycajta, rutusha goturaycajtapis,
ubas chacracunata, olivo chacracunatapis.
6 Chaura Filistea runacunaga tapucacharan
pi rurashantapis. TapucachaycashanchOmi
mayaran Timnat runa Sansonpa warminta
jucta goycushanpita rabyawan rurashanta.
Chaymi Filistea runacunaga warmita taytantinta
rupaycarachiran. 7 Chaura Sans6n niran: «jCananmi
ichanga mayaycamanqui! jAyfiita manaraj
cutichishpaga jamaytapis mana tarishéchu!»

8 Fiyupa rabyasha aywar achcaj Filistea runa-

cunata wafiuchiran. Chayno rurarcorga Etamcho
caycaj machayman tiyaj aywacuran.

Blirrupa quijddanwan Sanson warfiuchishan

9 Filistea runacunaga Juda nasyunman yaycuy-
cur tiyacayciriran Lehi particama. 10 Chaura
Juddcunaga tapuran: «glmanirtaj nogacunawan
pillyaj shamushcanqui?» nir.

Filistea runacunana niran: «Sansonta présojmi
shamushca. Ayiitami cutichishaj.»

11 Chayno niptin Judd runacunaga quimsa
waranga (3,000) aywaran Etam machayman.
Chayaycarir Sansonta niran: «¢Manachu
musyanqui Filistea runacuna noganchipita mas
munayniyoj cashanta? Musyaycarga ¢imanirtaj
inriduman gaycamashcanqui?»

Niptin  Sansonga niran: «Ayfillatami
cutichishca.»

12 Chaura Judd runacuna niran: «Nogacunaga
shamushcd gamta présurcur Filistea runacuna-
man entregaycundpami.»

Niptinna Sansén niran: «Tayta Diospa
jutincho aunimay  quiquiquicuna mana
wafhuchimdnayquipaj.»

13 Chaura paycuna aunir niran: «Nogacunaga
manami wafiuchishayquipdchu. Filistea runacunal-
lamanmi entregaycushayqui.»

Chayno nircur ishcay mushoj wascawan
liyaran. Liyarcérir jorgamuran pacarashan
machaypita.

14 Lehiman chayachiptin Filistea runacunaga
fiyupa cushicur tariparan. Chaura jinan 6ra TAYTA
DiospA Espiritun Sansontaga charicurcuran.
Chaymi Sansonga liyaraycashan wascatapis
rupasha jilutanolla rachiriran. 15 Rachir-
usharerga blrrupa quijddan manaraj sumaj

chaquej jitaraycajta aptarcur chayllawan
waflluycachiran ~ waranga (1,000) Filistea

runacunata. 16 Nircur niran:
«BUrrupa quijadallanwanmi

gotuy-gotuy rurashca.
Birrupa quijadallanwanmi
warfuchishcd waranga runacunata.»

17 Chayno nircur wafiusha blirrupa quijadanta
jitariycuran.  Chaypitami chay partipa jutin
Ramat-lehi. 18 Nircur Sansonga fiyupa yacunaran.
Chaymi TAYTA DIOSTA mafiacushpan niran:
«Tayta Dios, gammi munashcanqui llapan
runata wafiuchindta. Cananga ¢imanirtaj
cachaycamashcanqui yacunaypita wafundpaj?
¢Imanirtaj cachaycamanqui mana ydracushoj
runacuna présu chariménanpaj?»

19 Chayno niptinmi Tayta Dios uchcuta rica-
cachiran Lehicho. Chaypita yacu llojshimu-
ran. Chaura Sansonga uchcupita yacuta upuran.
Chayraj callpanpis yapay yurircuran. Chaypi-
tami Lehicho yacu pashtajta cananyaj rejsin «En-
hacore» nishpan.

20Filistea runacuna munayniyoj cashan wichan
Sansonga Israelcunapa mandaj jueznin caran ish-
cay chunca (20) watami.

Gaza marcacho Sanson .
1 Juc cuticho Sansén aywaran Filistea
runacunapa siudénin Gazaman. Chaycho

ricaran  cuerpunwan  gdnapacoj  warmita.
Chaymi wasinman aywaran wardcunanpaj.
2 Gazacuna musyaran siuddcho Sanson



JUECES 16:3 Ix JUECES 16:9

caycashanta. Chaymi siuddman yaycuna
puncucho goyarpoj shuyarpaycaran. Chacaypaga
aywacuran warannin junaj pacha wararcuptin
wahuchiyta yarpashpan. 3 Sansonga pullan
pagascamalla warmipa wasincho pacararan.
Aywacur siuddman yaycuna sawan puncuntaga

rancantinta marcuntinta achuriran. _ Nircur
matancacurcur apacuran Hebronpa chimpan

jircacama.

Dalilawan Sanson

4 Chaypita guepata Sorec pampacho tiyaj
Dalilatana Sansonga cuyacurcuran. > Chaura
Filistea runacunapa mandajnincuna aywaran
Dalilawan parlaj. Dalilata niran: «Engaflayllapa
Sansonta tapuy. Fiyupa callpan ma ¢imanOpashi
yurin? Callpayoj caycajtaga ¢imanOpashi
binsishwan? Musyaycorga watashallami
chararashun. Willashuptiquega nogacuna cada
un0 pagashayqui waranga pachacnin (1,100)
guellaytami.»

6 Chaymi Dalilaga Sansonta tapuran:
«¢ImanOpataj fiyupa callpayqui yurin?
¢lmano watashuptiquitaj atipacurpis mana
cachacanquimanchu? Willamay ari.»

7 SansoOn niran: «Ganchis chawar wascawan
watamaptin callpd manami canganachu.

Chauraga cashaj waquin runandllanami.»

8 Chaura Filistea runacunapa mandajnincuna
Dalilata apaparan ganchis chawar wascacunata.
Chaywanna Sansontaga Dalila  wataran.
9 Manaraj watar Dalilaga runacunata mayna
pacaran. Watarcur sinchipa niran: «jSanson
Filistea runacuna charishunqui!»

Chaura Sansonga watuta rupasha jilutano ji-

nan Ora rachiriran. Filistea runacuna mana
musyaranchu Sansonpa callpan imandpa yuris-

hantapis.

10 Sansonta  Dalila  niran: «jLlul-
lapdmashcanqui! Cananga rasun cajta willamay.
Amana llullapdmaynachu. ¢ImanOpardtaj

wataridchishunquimanga?»

11 Chaura Sans6n niran: «Manaraj imatapis
watashan mushoj wascawan watamaptin
ichanga callpd mana canganachu. Chauraga
cashaj lluta runallanami.»

12 Chaymi Dalilaga mushoj wascacunawan li-
yaran. Nircur gayacuran: «jSansOn Filistea runa-
cuna charishunqui!»

Chay Orapis Dalilaga runacunata
pacaraycéachiran. Sansonga jatarcur llanu
jilutano®lla llapan wascacunata rachiriran.

13 Dalilaga Sansonta niran: «Rasun cajtaga
manami willamanquichu. jLlullapaycdmanquillami!
¢ImanOpardtaj gamtaga watashunquiman?»

Niptin Sansén niran: «Tilarcho caycaj awaman
ganchis ajcha pilltdta mifily. ~Nircorga sumaj
tacanqui. Chaymi ichanga callpd mana can-
ganachu. Chauraga cashaj lluta runallanami.»

Dalilaga Sansonta fiyupa pufiucdcachiran.
Nircur ganchis ajcha pilltanta awarcuran.
14 Painawan sumaj tacaran. Nircorga gayacuran:
«jSansOn, Filistea runacuna charishunqui!» nir.

Niptin Sansonga pufiuycashanpita jatarishancho
tilarnintinta achuriycuran. 15 Chaura Dalila ni-
ran: «jLlulla! Llulla caycashpayquega ¢imanir-
taj «cuyd nimanqui? Rasunpaga manami cuya-

manquichu. Quimsa cutinami llullapdmashcanqui.
Manami willamanquirdchu imanoépa callpayqui
yurishantapis.»

16 Chaynolla rdtun mas yaparir-yaparir
Dalila tapuptinmi Sansonga yamacashana car
«Wafiucuré-imdman» niran. 17 Chaymi Dalilataga
rasun cajta willaran. «Ajchdtaga manami
pipis rutumashachu iti  cashépita-pachapis.
Nogataga manaraj yuriptilldA Tayta Diosmi
acramasha nazareo canépaj. Chaymi ajchdta pipis
ruturiycuptin callpaynajna ricacushaj. Chauraga
lluta runallanami cashaj.»

18 Rasun cajta willashanta musyaycur Dalila
willachiran mandaj Filistea runacunata: «jCanan
ichanga llapaniqui shamuy. Rasunpa cajtami
Sanson willamasha!» nir.

Chaura mandajcunaga guellayta apacarcarir
Dalilaman aywaran.

19 Sansonta Dalila pufiucdchiran umanta
millgayninman churarcur. Pufiucécuptin juc
runata gayarcur Sansonpa ganchis ajcha
pilltanta ruturachiran. Chaura Sansonpa
callpan manana captin Dalilaga magaytana
gallaycuran. 20 Gayacuran «jSansén Filistea
runacuna charishunqui!» nir.

Sansonga riccharaycamur yarparan imaypis
salbacushannolla salbacuyta. Ichanga mana
musyaranchu TAyTA D10os manana yanapashanta.
21 Chaura Filistea runacunaga jinan Ora présu
charircur fawintapis jorguran. Gaza siuddman
présu aparan. Chaychonami watardchiran runsi
cadinawan. Carsilcho mulinu tangaycho

aruchiran. 22 Ichanga chaycho caycaptillan
ajchan yapay wifiaran.

Sanson waflushan

23 Chaypita unaytaga Filistea runacunapa lla-
pan mandajnincuna shuntacaran Sansonta bin-
sishanta yarpar cushicur anibersaryuta ruranan-
paj. Cushicushpanmi uywancunata pishtarcur

rupachiran Dagon diosninpaj. Cantar nircay-
caran:
«Dagonmi munayninchiman churamusha

chiquishanchi Sansonta.»

24 Ricashpan runacunapis diosninta adurash-
pan cantaran. Cantar niran:

«Dagonmi munayninchiman churamusha
chiquishanchi Sansonta,

llapan micuyninchicuna illgéchejta,
noganchi castata wafiuchejta» nir.

25 Llapan cushisha carcaycaran. Chaymi San-
sonta carsilpita jorgachimuran ricécunanpaj. Car-
silpita apaycachimuptin ricdcur asiparan. Ishcay
pilancu chaupinman ichichiran. 26 Chaura San-
songa janchaypa pushaj mosuta niran: «Templupa
pilancunta yatachimay. Tucnacuytami muné.»

27 Chay ora templu rurichéga carcaycaran
Filistea runacunapa llapan mandajnincuna.
Warmipis ollgupis junta carcaycaran. Templupa
altusninchopis quimsa warangano (3,000)
Sansonta asipar ricdcur caycaran. 28 Chaymi
Sansonga Tayta Diosta mafiacur niran:
«TAaYyTA Dios fiyupami ruwacd. Juc cutillana
yapay vyanapaycamay callpd yurinanpaj.
Chaynopami Filistea runacunataga ishcan fiawéta
jorgushanpita juclla wafiuchishaj.» 29 Chayno

Tayta Diosta mafiacurcur templuta tucnarajishcan
pilancuta yatayllapa ashiran. Ishcan pilancuman
tucnacurcur 30 sinchipa gapararan: «jCananga

iwalmi wafiushun Filistea runacuna!» nir.
Chayno nirmi llapan callpanwan pilancucu-

nata tangariycuran. Templu juchur itiriran
llapan runacunata mandajnintinta. Wafiushpanmi
Sansonga aypalla runacunata wafiuycachiran
cawar wafiuchishanpitaga mas aypallata.

31 Chaypita Sansonpa wauguincuna, llapan
famillyancuna aywamuran. Cuerpunta apar
pampaycdriran quiquin linda Zorawan Estaol
marca tincojman. Chaychomi Sansonpa papéanin
Manoa pamparaycaran. Sansonga ishcay chunca
(20) watami Israelcunapa mandaj jueznin caran.

17

Micaiapa willapan

1 Efrain parti jircachdmi tiyaran Micaia. 2 Paymi
juc cuticho mamanta niran: «¢Yarpaycanquichu
waranga pachacnin (1,100) guellayniqui suwaj
runata maldisyunashayquita? ~ Nogami chay
suwapashoj runa cayca.» Chayno niptinmi
maman niran: «TAYTA Dios bindisyunninta
goycushunqui ijul» 3 Waranga pachacnin
(1,100) guellayta wamran Micaia cutiycachiptin
mamanga niran: «Cananga TAYTA DIOSPAmi cay
guellayta churd. Chay guellaywanmi rurachishaj
juc iduluta guerupita, juc idulutana guellaypita.
Chaytaga gamtami entregayco.»

4Wamran cutiycachiptin ishcay pachacta (200)
raquiran. Chayta aparan guellay tacajman.
Paytanami ruwacuran juc iduluta guerupita,

juc idulutana guellaypita rurapinanpaj. Iduluta
rurarcuptin Micaiapa wasinman churaran.

> Micaiapaga maynami caycaran capillan.
Diosta mafiacur jaticunanpami efodta ruraran.
Quiquin famillyacunalla «diosné» nishancunapis
achca caran. Nircur juc wamrantanami
clira cananpaj churaran. 6 Chay wichanga
Israelcunacho manami ray caranchu. Chaymi

cada linun munashanno goyécoj.*

7 Judd runacuna tiyashan Belén marcachomi
puricachaj mosu caran. Payga caran Levi
tribupitami. 8 Chay mdsumi Belenpita aywacuran
maychopis tiyananpaj ashir.  Efrain partipa
puriycashancho chayaran Micaiapa wasinman.
9 Micaiaga tapuran: «¢Maypitataj shamunqui?»
nir.

Chaura niran: «Belenpitami shamushca. Levi
tribupitami ca. Maycho tiyandpdpis ashirmi
puriycé» nir.

10 Niptinmi Micaiaga niran: «Caycho tiyacushun
ari. Nogapa cura cay. Chaura gamnami
willapdmar tantiyachimanqui. Watachoga
pagashayqui chunca guellayta. Jananmanpis
listumi goyanqui ropapita micuypitaga.»

11 Chayno niptinmi Levi tribu mdsuga chaycho
tiyashpan Micaiapa wamrannona ricacuran.
12 Chaynopis clira cananpaj Micaia churaptin
paypa wasillanchfna tiyaran. 13 Levi mosu
cliran captinmi Micaiaga yarparan TAYTA DIOSPA
bindisyunninwan alli goyashanta.

* 17:6 Deut. 12.8; Jue. 21.25



JUECES 18:1 Ixvi JUECES 18:7

18

Dan tribu runacunawan Micala

1 Chay wichan Israelcunachdéga manami
ray caranrachu. Dan tribu® runacunapapis
quiquincunapaj ricachishan chacranman
yaycuyta mana camadpacuranrdchu. Chaynopami
maycho tiyananpépis ricapacur purircaycaran.
2 Chaymi Dan tribuga Zorawan Estaol tincojpita
cacharan pichgaj jinyu runacunata, tiyananpaj
chacrata ricapacamoj. Pichgaj runacuna
aywar chayaran Efrain tribu tiyarcaycashan
jircaman. Aywaycashanchomi Micaiapa
wasincho pachacuran. 3 Micaiapa wasinman
yaycuycashancho Levi tribu moOsupa parlayninta
rejsircariran. Wasiman yaycurna tapuran: «;Pitaj
pushamusha-cashunqui? ¢Imatataj caychoga
ruraycanqui? ¢Imamantaj shamushcanqui?» nir.

4 Tapuptin willaran Micaiawan imano par-
lashantapis, Levi tribu mosuga cliran cananpaj
imano churashantapis. > Chaura paycuna ni-
ran: «Tayta Diosta tapupdmay. Ma allichush
purimushécuna.»

6 Niptin Levi tribu mdsuga niran: «Maypa
aywarpis allilla purimunayquipaj TAYTA DI1osSMI
chapdshunquipaj. Mana yarpachacuypa ayway.»

7 Chaypita, pichgaj ricapacoj aywajcunaga
chayaran Lais siud&man. Chay siudécho
tiyajcunaga mana yarpachacuypa tiyarcaycasha
Sidon runacuna tiyashanno. Pipis mana
rimaparanchu. Allilla goydcuran. Ima-aycanpis
mana pishiranchu. Sidon runacunapitaga

* 1811 Jos. 19.47

caruchomi tiyarcaycaran. Ni piwanpis manami
chayanacuranchu. 8 Chayno caycajta ricaycur
pichgaj ricapacoj aywajcunaga cutiran Zorawan
Estaol tincojcho waquin carcaycashanman.
Chayaptin tapuran: «;Ricapacamur purimushayqui
imanotaj caycan?» nir.

9 Chaura paycuna niran: «Intérutami chay
partipa purimushcdcuna. Alli chacrami.
Juclla aywashun chay chacrata charinapaj!
iChaycho tiyajcunata ushajpaj illgarachishun!
jCayllach6ga ama jamarpdcushunchu! 10 Washaman
chayaycdrerga tarishun mana yarpachacuypa
goyaycaj runacunata, aypalla chacrayojta, ima-
aycanpis mana pishejta. Chay chacratami Tayta
Dios goycamadshun.»

11 Zorawan Estaol tincojcho tiyarcaycashan-
pita sojta pachac (600) Dan runacuna pillyanan-
paj camaricushalla aywaran. 12 Juddman chayar
pachacuran Quiriat-jearimpita inti yaganan caj-
lacho. Chaypitami chay partipaga canancamapis
jutin «Dan tribu pachacunan.» 13 Chaypitana ay-
waran Efrain parti jircapa. Chaychona chayaran
Micaia tiyananman. 14 Lais parti chacrata ri-
capacojcunaga pichganmi waquin caj runacu-
nata niran: «Gamcunaga manami musyanquirdchu.
Tagay wasicho caycan ctirapa pichéran efod, chay
famillyallapa diosnincuna. Idulunpis guellaywan
chapyasha caycan. ¢Imatataj rurashun?»

15 Chayno nircur pichgaj ricapacojcunaga
Nauparan Levi moOsu tiyaycashan wasiman. Chayga
caran Micaiapa wasin. Chayar saludaran.
16 Paycuna yaycushancamaga sojta pachac (600)

Dan runacuna puncullacho shuyarpaycaran.
17 Chay pichgaj ricapacojcunaga rimir-puntata
yaycuriycur capillacho caycaj guellaywan
chapyasha iduluta, cuirapa efodninta, jinan
wasiyojpa diosnincunatapis apacunanpaj
jorgamuran. Micaiapa clrannami jawacho
caycaran sojta pachac runacunawan.

18 Chay pichgaj runacuna yaycurir iduluta,
efodta, wasiyojpa diosnincunata jorguycajta
ricar curaga niran: «¢lImatataj rurarcaycanqui?»

19 Chaura paycunana niran: «Updlla.
Nogacunawan aywacushun cird canayquipaj.
Nogacunatana tantiyachimanqui willapdmanqui.
¢Manachu mas alli canman juc runallapa clran
cashayquipitaga juc tribu Israelcunapa curan
captiqui?»

20 Chayno nishan alli caran ciirapdga.
Chaura Dan tribu runacunaga iduluta, efodta,
wasiyojpa diosnincunata apacurcur aywacuran.
21 Chaypita pésarnaga flaupa-puntanman churaran
wamracunata, uywata, guepi apajcunata.

22 Micaia  bisinuncunawan  shuntanacurcur
guepanta aywashancamaga carutana aywaran.

23 Gatejcuna guepanta aywashpan gayarashanta
wiyaycur Dan runacunaga Micaiata tapuran:
«¢Imanaycanquitaj? dImanirtaj  chay-jina
gayardmanqui?» nir.

24 Chaura Micaia niran: «Gamcunaga apacur-
caycanqui ruracushd diosnécunata.  Clrétapis
pushacuycanqui. Jinayllatami cachaycdmanqui.
Chayno ruraycdmarpis <fImanaycanquitaj?> niman-
quiraj.»

25 Chaura Dan runacunaga niran: «Ama
rimapamaychu. Mana awantacushpan
waquinnéga magashushpayqui llapayquita
wahurachishunquimanmi.»

26 Paycuna aypallaj captin manchacushpan Mi-
caiaga wasinman cuticuran. Dan runacunana
aywaycashanpa aywacuran. 27 Micaia rurashan-
cunata apacur clrantapis pushacuran. Llapanna
Laisman chayaran. Chaycho tiyaj runacunaga
mana yarpachacuypa alli goyarcaycaran. Chayno
caycajtami llapanta sablinwan wafiuycdarachiran.
Siudétapis rupaycdrachiran. 28 Sidon siudépitaga
caruchomi caycaran. Chay runacunaga manami
piwanpis chayanacuranchu. Chaynopami pipis
mana washaranchu. Jinachopis paycunaga ti-
yaran ragran pampa Bet-rehob particho. Nir-
corga Dan runacunana siuddta yapay jatarachi-
ran. Chaychona tiyaran. 29 Naupa caj jutin Lais
casha captinpis paycunaga Dan niran, unay caj
awilunpa chayjutin casha captin. Danga caran Ja-
cobpa wamranmi. 30 Chaymannami guellaywan
chapyasha iduluta churaran rispitar aduranan-
paj. Curatana churaran Moisespa wamran Ger-
sonpita miraj Jonatanta. Chaypita Dan tribupaga
juc-la nasyunman présu apanancama Jonatan-
pita mirar aywajcunallana ciiran caran. 31 Tayta
Dioswan Tincuna Toldu Silucho cashancamaga
chay siudédllachdmi caycaran Micaiapa guellay
chapyasha idulunga.

19

Levirunapa chinan

1 Israelcunacho manaraj ray captillan Efrain
parti caru chacracho tiyaran Levi runa. Paymi
majayoj caycar juc warmita aparan Juda
nasyuncho caycaj Belén marcapita. 2 Chay warmi
runanwan rimanacur cuticuran Belenman,
papéninpa wasinman. Chaycho chuscu quilla
tiyaycaptin 3 Levi tribu runanga amistaj
aywaran juc uywayninta pushacurcur ishcay
birrunta gaticurcur. Chayaptin warmenga
papaninpa wasincho jamachiran. 4 Warmipa
papéninpis cushisha jamachiran. Chaymi niran
«goyapdrishunraj» ~ Chaura Levi tribu runaga
uywaynin ishcan goyaran quimsa junaj suyrunpa
wasincho micushpan, upushpan.

5> Chuscu junajman wararcamur ichanga tutal-
lana jatariran cuticunanpaj. Llojshicuycaptinna
suyronga mashanta niran: «Aywacunayquipdpis juc
tantallatapis micucurcuyraj balurniqui canan-
paj.»

6 Chaura jamacaycérir ishcan micuran upu-
ran. Chaychomi suyronga ruwaran chay chacay
cushisha yapay pufiupénanpaj. 7 Levi tribu runa
aywacuyta munaptinpis suyrun amatar ruwaran.
Chaura chay jundga manana aywacurannachu.

8 Pichga junajchdga Levi tribu runa tutalla
jatariran aywacunanpaj. Suyronga ruwaran
«Manaraj aywacur imallatapis micucurcuy
balurniqui yurinanpaj» nir. Chauraga
llapan micur upur jamarparan intipis
tumarinancamana. 9 Chaypita Levi tribu runa
aywacunanpana camaricuran warminwan
uywayninwan. Chaura suyronga niran
«Tardinami.  Intipis yagaycanna. Cayllacho

pufiucuy. Warana tutalla aywacunqui» nir.
10 Levi tribu runaga manana munarannachu
yapay pufiuyta. Chaymi aywacuran warmintin
uywaynintin, ishcay birrun sillashata gaticurcur.
Jebus nishan Jerusalenman chayaycashancho
11 uywaynenga Levi runata niran: «Jebus
runacunapa siudéllancho pachacushaga ¢manachu
alli canman tayta?»

12 Chaura Levi runa niran: «Jdpa runacuna
tiyashanmanga manami yaycushunchu maygan
siudamanpis. Chaypa ruquenga chayashun Gabaa
siudidcama. 13 Gabaachoraj, man'chdga Rama
siuddchoraj pachacushonga.»

14 Chayno nishpanmi aywarcaycaran.
Gabaaman chayaran inti yagaycaptinna. Chay
siudichoga tiyaran Benjamin tribu runacunami.
15 Néninpa aywaycashanpita pachacunanpaj
siuddman yaycuran. Pipis mana «pachacushun»
niptin Levi tribu runaga lasallaman jamacuycuran.

16 Chacas chacasna juc auquin runa arushan-
pita pasaycaran. Chay auquenga caran Efrain parti
altucho tiyaj. Gabaachotga tiyaycaran gorpay-
tucullar. Jinan Gabaacho tiyajcunaga caran Ben-
jamin tribu runacunalla. 17 Lasacho ricashpan
auquenga caminanti runata tapuran: «;Maypitataj
shamushcanqui? ¢Maypataj aywaycanqui?» nir.

18 Chaura Levi runaga niran:
«Tardiyacdcushcdmi. Chaymi caycho pachacuyta
munashcd. Manami pipis pachdchimashachu.
Nogaga cuticuyca Judéacho caycaj Beléen marcaman
aywashdpitami. = Waséga caycan Efrain parti
altuchomi. 19 Guewapis ogshapis caycanmi

burrécuna micunanpaj. Quiquécunapdpis
caycanmi binu y tanta. Manami imapis pishinchu
micundpéaga.»

20 Niptin auquenga niran: «Allich®mi
chayaycamunqui. Imatapis munashayquitaga
nogami camaripdshayqui. Cay ldsacho ichanga
ama puflunquimanchu. Waséman aywacushun.»

21 Chayno nirmi auquenga wasinman

pusharan. Gorpancuna chaquincunata
mayllacurir micushanyaj upushanyaj gorpanpa
biirruncunata gararan. 22 Fiyupa cushisha

caycashan ora siudacho tiyaj juchasapa runacuna
wasiman juntapaycériran. Waquinnami puncuta
tacashpan auquinta niran: «jWasiquiman
pachacamoj runata jawaman jitarimuy! Chay
runataga bigulaytami mund.»

23 Chayno niptin wasiy6ga niran: «Gamcu-
nawanga rejsinacunchimi. Ama melanaypaj
ganra juchataga ruraychu ari. Cay runaga
nogapa gorpami. 24 Gorpataga ama bigulaychu.
Munaptiquega runa yatdni wamrdpis caycanmi.
Gorpépa chinanpis caycanmi. Paycunata
jorgapamushayqui munashayquita ruranayquipaj.
Cay runatami ichanga ama imatapis ruraychu.»

25 Chay runacunaga imata niptinpis auquinta
mana cdsuranchu. Chaymi Levi runaga chinanta
jawaman garguran. Chaura chay runacuna lla-
pan bigularan. Bigulaycéllar wardchiran. Pacha
waraycaptinraj cachaycériran. 26 Pacha waray-
captinna wasiman warmi cutiran. Puncuman
chayaycullarna wafiucécuran. 27 Majanga aywacu-
nanpaj tutalla puncuta quichariran. Quicharis-

hanchdga warminta tariran quiquin puncucho ji-
taraycajta, maquincunapis puncu japarcunaman
churashata. 28 Chaura pufiuycashanta yarpar «Ric-
chay. Aywacushunna» niran.

Chayno niptinpis warmenga mana rimacuran-
nachu. Chaura wafiushata blirrunman cargacur-
cur wasinman apacuran. 29 Wasinman chayay-
cachir cuchuran chunca ishcay (12) peddsuman.
Nircur Israelcuna tiyaycashanmanga intéruman
juc pedésuta-cama apachiran. 30 Chayta ricdga
llapanpis niran: «Egiptupita llojshimushanchipita-
pacha manamiimaypis ricashcanchichu caynotaga.
Cayno rurashanpitaga sumaj yarpachacushun.
Imano rurananchipdpis juclla parlacushun.»

20
Gabaacho waRuchishanpita Israelcuna
rabyashan
1 Chaura Israelcunaga shuntacaran

Danpita-pacha Beersebacama. Galaadpitapis
shuntacaran. Llapan shuntacaran Mizpaman
TAYTA DI0SPA fiaupancho parlacunanpaj. Llapanpa
yarpaynin tincuran. 2 Israelcunapaga cada
tribupami mandajnincunapis caycaran. Tayta
Dios acrashan runacuna tiyashancho carcaycaj
sulddrucuna  shuntacaran chuscu pachac
waranga (400,000) chaquipa cajlla. 3 Benjamin
runacunaga mayaran waquin Israelcuna
Mizpacho shuntacashanta. Llapan shuntacasha
carcaycashanchomi Levi tribu runata tapuran:
«¢imanOpataj warmiqui wafiusha?» nir.

4 Wafioj warmipa runan niran: «Nogaga
chayard warméwan Gabaa siuddcho Benjamin
tribu tiyashanman pachacoj. 5 Chaycho

tiyaj runacunami chay chacayga pachacusha
wasiman juntapaycamuran wafiuchimayta yarpar.
Warmillatana llapan bigulaypa wafiuycachisha.
6 Chaura nogaga ayata pidasyariycur apachishca
llapan Israel castaman Gabaacho fiyupa
melanaypaj juchata rurashanta llapan Israelcuna
musyananpaj. 7 Cananga Israelcuna llapayqui
yarpachacuy imano ruranayquipépis.»

8 Chaura llapan runacuna juc yarpaylla niran:
«Mayganchipis manami wasinchiman cutishunchu.
9 Cananga surtitana jitashun Gabaa siuddman
maygan tribu priméru yaycunanpdépis. 10 Cada
tribupitaga chuncajpita juc runami micuyta
shuntamonga suldérucunapaj. Waquinninchinami
aywashun Gabaaman Israelcunacho juchata
rurashanpita wafiuchinapaj.»

11 Israelcunaga juc yarpaylla shuntacasha car-
caycaran Gabaa siuddman pillyaj aywananpaj.
12 Benjamin tribumanga llapanman cachata cacha-
ran «ilmanirtaj ﬁyupa juchataga rurashcanqui?
13 Gabaacho caycaj juchasapacunata juclla en-
tregamay wafiuchindpaj. Chaynoparami Israelcho
jucha rurashan illganga» nir.

Benjamin runacunaga chayno willachiptinpis
manami cdsuranchu waquin Israelcuna nishanta.
14 Chaypa ruquenga Benjamin tribu runacuna
Gabaa siuddman llapan shuntacaran waquin
caj Israelcunata ichipédnanpaj. 15 Benjamin tribu
pillyapaj shuntacajcuna caran ishcay chunca

sojta waranga (26,000). Chayga caran Gabaacho
ganchis pachac (700) mejornin caycajta mana
yupayllapa. 16 Benjamin runacunachoga caycaran
ganchis pachac (700) runa ichoj caj maquinwan
waracay yachaj. Chay runacunaga caran llénu
maquimi. Cada waracaymi juc ajchallatapis
chayachej. 17 Waquin Israelcunanami chuscu
pachac waranga (400,000) pillyay yachajlla
shuntacaran.

Benjamin tribu runacunata magashan

18 Israelcuna aywaran Bet-el siuddman. Chay-
chona Tayta Diosta tapuran Benjamin tribuman
maygan tribu rimir-puntata yaycunanpépis.
Chaura TAYTA DIOSNA musyachiran Juda tribu
priméru yaycunanpaj. 19 Chaynopami llapan
Israelcunaga tutalla aywar pachacuran Gabaapa
chimpanman. 20 Benjamin tribu runacunata
wafliuchinanpaj aywar Gabaapa chimpanman
camacaran pillyananpaj. 21 Benjamin tribu
runacuna siudépita aywar chay jundga waquin
Israelcunata wafiuycachiran ishcay chunca
ishcay warangata (22,000). 22-24  Chaymi
Israelcunaga Bet-elman aywaycur TAYTA DI1OSPA
Naupancho  wagaran pacha chacdnancama.
Yapay TAyra DIOSTA tapuran wauguin
Benjamin tribu runacunaman pillyaj cutinanpaj
mana cutinanpdpis. Chaura TAYTA DIOSGA
musyachiran yapay cutinanpaj. Chaymi yapay
balurcharan cutinanpaj. Warannin cutishpanmi
Benjamincunataga yapay shuyaran rimir
junaj pillyashan cajllacho. 25 Benjamincunaga
yapaymi pillyananpaj Gabaapita aywar waquin

Israelcunataga  wafiuchiran chunca pusaj
warangata (18,000). 26 Chaura yapay Bet-elcho
wagaran Israelcunapis sulddrucunapis. Goyarpoj
ayunaran. Rupachina sacrifisyucunata y alli
goyaypita sacrifisyucunatapis rupachiran.

27-28 Chay wichanga TAYTA D1ospA babulnin Bet-
elcho caycaran. TAyTA Dios acrashan clranami
Finees caycaran. Payga caran Eleazarpa wamran,
Aaronpa willcan. Israelcunaga TAYTA DIOSTA
tapucuran: «¢Yapay aywashécunardchu Benjamin
wauguécunata magaj u <binsimashanami> nirchu
cachaycarishaj?» nir. Niptin TAYTA DIOs niran:
«Yapay ayway. Waraga yanapashayquimi binsi-
nayquipaj.»

29 Chaura Israelcunaga waquin aywar
pacacaycariran  Gabaa siudd  laduncunapa.
30 Yapay quimsa junaj cajcho Benjamin tributa
magananpaj aywashpan Gabaapa chimpancho
sumaj camacaran rimir junajno. 31 Chaura
yapaymi Benjamincunaga siuddpita llojshiran
waquin Israelcunata ichipaj. Siudéapita carutana
gatishpanmi Israel castacunataga quimsa
chuncatano (30) watiuchiran Gabaapita Bet-elman
aywana ndnicho y jircacunacho. 32 Benjamincuna
yarparan yapay binsiycashanta. Israelcunaga
siuddpita carumanmi gueshpiycaran guepanpa
gatir ndnicama aywananpaj. 33 Israelcunaga
pacarpaycashanpita illajpita llojshipdcamuran.
Nircur Baal-tamarcho pillyananpaj
ichicaycariran. Gabaa siuddpa laduncho
pacarpaycajcunapis jinan ora llojshir 34 Gabaa
siuddman yaycuran. Pillyay yachajcunalla

caran chunca waranga (10,000) runa. Pillya
fiyupa gallaycuran. Benjamin runacunaga mana
musyaranchu paycunatana binsircaycashanta.
35 Benjamincunata binsinanpaj TAYTA DiosMI
yanaparan Israelcunataga. Chay junaj
Israelcunaga Benjamin tribu  runacunata
wafuchiran ishcay chunca pichga waranga juc
pachacninta (25,100). 36 Chayrdmi Benjamin
runacunaga musyaran pillyacho pirdishanta.

Israel runacunaga gueshpircaycaran Benjamin
tribu gatiynin-tupu. Israelcunaga yéracurcaycaran
Gabaaman pillyaj yaycunanpaj pacaraycaj
runacunamarn. 37 Pacaraj runacuna Gabaa
siuddman yaycur sabliwan llapanta wafiuchiran.
38 Siuddman yaycunanpaj pacarpajcunawanga
mayna parlacuran «yana goshtay jatariptin
musyanquinami siuddman yaycushéta» nir.
39 Waquin Israelcuna niran «Gueshpiycashdcho
goshtay jatarcojta ricarga Benjamincunata
ichipdmushéna.»

Chay Ora Benjamin runacunaga Israelcunata
waflluycdrachiran quimsa chuncatano (30).
Chaymi paycunaga yarparan rimir cajno
binsiycashanta. 40 Chayno gatircaycaptin
siuddpita goshtay jatariyta gallaycuran. Benjamin
runacuna siudininman ricdriptin yana gontayraj
jatariycaran. 41 Chayta ricdrir Israelcunaga
ichiparan. Benjamin tribu runacunana imata
ruraytapis mana camdépacuranchu jananchona
wafiuy captin. 42 Chaymi jinan 6ra Israelcunapita
gueshpir aywacuran chunyajman néni aywajpa.
Gueshpirpis manana camapacurannachu.

Siuddpita shamoj caj Israelcunana chapacaycarir
wafiuchiran. 43 Benjamin tribu runacunataga
Israelcuna intérupana curalapaycariran.
Gueshpejcunata  gatishpan  wafiuycdrachiran
Menuhapita-pacha Gabaaman inti yagamunan
cajcama.

4 ChaynOpami Benjamin  runacunaga
wafiuran chunca pusaj waranga (18,000).
45 Waquinnami cutishpan chunyaj jircapa
gueshpir aywacuran Rimon gagaman. Chayman
gueshpir aywarcaycajtami  wafiuycdrachiran
pichga warangata (5,000). Israelcunaga
jinallami gaticacharan. = Wafiuycachiran yapay
ishcay warangata (2,000). 46 Chay junaj
Benjamin runacunaga wafiuran ishcay chunca
pichgan waranga (25,0000 mas allinnin
pillyajcunalla. 47 Sojta pachac (600) Benjamin
runacunaga gueshpir aywacuran chunyajman.
Paycunaga chuscu quilla tiyacuran Rimon
gagacho. 48 Waquin quédajcunatapis Benjamin
runacunataga Israelcuna wafiuchiran siuddman
yaycuycur-yaycuycur, tarishan cajtaga llapanta.
Uywancunatapis wafiuchiran. Siud&nincunatapis
rupaycdarachiran.

21

Benjamin tribu runacuna yapay mirashan

1 Mizpach6ga Israelcuna llapanmi juraran
Tayta Diospa jutincho Benjamin runacunawanga
warmi wamrancunata mana majachananpaj.
2 Chaypita Bet-elchomi ichanga goyarpoj pacha
chacédnancama Tayta Diospa faupancho llaquicur

wagashpan 3 niran: «jlsraelcunapa TAYTA DIOSNIN!
¢Imataj pdsaycamasha? Cananga Israelcunacho
pishiraycannachaj juc tribu.»

4 Warannenga tutallana jatariran.  Nircur
juc altarta ruraran. Altarchona Tayta Diospaj
rupachina sacrifisyucunata y alli goyaypita
sacrifisyucunatapis rupachiran. 5 Chaychomi
tapunacuran: «Caycho caycajcuna ¢mayganchitaj
mana cashcanchichu Mizpacho?» nir. Paycunaga
TAYTA DIOSPA jutincho juraran «Mizpaman mana
shamoj cajtaga wafiuchishun» nir.

6 Israel runacunaga fiyupa llaquisha carcay-
caran Benjamin runacuna wafiushanpita. Chaymi
nircaycaran: «Canan junajmilsraelpitajuc tribuill-
gashana. 7 jImatataj rurashun cananga cawaycar
quédaj Benjamin tribupaj warmita tarinapdga? No-
ganchéga TAYTA DIOSPA jutinchomi jurashcanchi
warmi wamranchicunawan paycunata mana ma-
jachanapaj. 8 ¢Caycho caycanchu maygallanpis
Israelcuna Mizpacho TAYTA DIOSPA fiaupanman
mana shuntacaj?»

Chayno tapunacurmi yarpdriran Galaadcho
caycaj Jabes marcapita mayganpis mana
shamushanta. 9 Listata gayaptin chay partipitaga
pipis mana cuntistaranchu. 10-11 Israelcunaga
parlacarcarir chay partiman cacharan mas
pillyay yachaj chunca ishcay waranga (12,000)
sulddrucunata, sabliwan llapan runata, wamrata,
runa yatasha warmicunata wafiuchinanpaj.
12 Chaura Jabescho tiyaj jipashcunaga
caran chuscu pachacmi (400) runa yatéani.
Chay jipashcunatami apamuran Canaancho

caycaj Silo marcaman. 13 Jipashcunata
chayaycachimuptin llapan parlacarcérir
Rimén gagacho caycaj Benjamin runacunata
willachiran «allina goydshun» nir. 14 Chaura
Benjamin runacunaga cutimuran. Israelcunana
warminpaj entregaycuran Jabespita apamushan
jipashcunata. Ichanga llapanpaj mana
ayparanchu.

15 Israelcunaga fiyupa llaquicuran Benjamin
tribupaj. TAYTA DIOSMI paycuna ushacédnanpaj ca-
macdchiran. 16 Chaymi Israel mandajcunaga ni-
ran: «¢ImanOpataj canan tarishun warmita waquin
caj Benjamin runacunapaga? Paycuna castaga
ushajpdmi warmicunapis wafiusha. 17 Benjamin
runacunaga Israel castacho simrimi miraycan-
man mana illgdnanpaj. Chaynopami juc tribu mana
pishirangachu Israelchoga. 18 Noganchéga warmi
wamranchicunata manami entregashunchu. Is-
rael cajcunaga llapanchimi Tayta Diospa jutincho
jurar parlacushcanchi Benjamincunataga warmi
wamranchiwan mana majachananchipaj. <Au-
nishanchita mana cumlerga juchayoj cashun»
nishcanchimi. 19 Imano captinpis cada watami
Silucho™TAYTA DIOSTA rispitashpan fistata ruran.
Chayga caycan Bet-elpa norte caj wajtanchdonami
Bet-elpita Shequemman ndni aywajman inti yaga-
munan cajcho, Lebonapa sur caj wajtanchona.»

20 Chaymi Israel mandajcunaga Benjamin
castacunata willachir niran: «Ayway Siluman.
Ubas chacracunaman pacacaycériy. 21 Ricaj
ricajlla shuyarpanqui. Silupita jipashcuna

* 21:19 1Sam. 1.3, 21

ropanpa gachwaraycar shamuptenga cada-
Unuyqui jucta-cama apacunqui warmiquipaj.
22 Maman-taytan, turincuna nogacunaman
quijacamuptin  nishaj: «Nogacuna-raycu
paycunata perdunaycuy ari. Jabes marcacho
pillyashpd nogacunaga warmita manami
llapanpéga tarishcécunachu. Gamcunaga
manami quiquiquichu wamrayquicunata
entregashcanqui. Jurashayquipitapis manami
juchayojchu canqui.» »

23 Chayno niptin Benjamin tribu runacunapis
auniran. Chaura cada lnun juc warmita-cama
gachwarcaycajta apacuran. Chacrancunamanna
cuticuran. Juchusha caycaj siuddnincunatapis ya-
pay allcharan.

24 Waquin caj Israelcunapis cuticuran cada
Unun marcanman-cama, tribun caycashanman
cada famillya shuyni-cama.

25 Chay wichan Israelcunapaga manardmi
raynin caranrdchu. Israelcunaga quiquincuna

yarpashallantami imatapis ruraj.”

* 21:25 Jue. 17.6

